
Gipuzkoako Aldizkari Ofiziala 

3 GIPUZKOAKO LURRALDE HISTORIKOKO XEDAPEN OROKORRAK 
ALDUNDIA - DIPUTATU NAGUSIA 
Martxoareh 3ko 20/1998 Foru Dekretua, Gipuzkoako zerga arautegia Zerga Berezien 38/92 
Legera egokitzekoa 

GIPUZKOAKO FORU ALDUNDIA 

Martxoaren 3ko 20/1998 FORU DEKRETUA, Gipuzkoako lurralde historikoaren zerga 
araudia Zerga Bereziei buruzko abenduaren 28ko 38/1992 Legearen xedapenetara egokitzen duena. 

Abuztuaren 4ko 38/1997 Legeak, Euskal Autonomia Elkartearen Ekonomia Itunaren aldaketa 
onartzen duenak, berarekin ekarri duen aldaketa nagusietako bat, izan ere, Fabrikazio Zerga Bereziak 
itundu izana da. Horren bitartez, ordainarazteko eskumenaz gain, zergak foru aldundien lurralde 
esparruan sortzen direnean, erregulazioaren eskumena ere emango zaie lurralde historikoei, nahiz eta 
azken kasu horretan erabili estatuak momentu bakoitzean jartzen dituen arau sustantibo eta formal 
berberak. 

Gipuzkoako lurralde historikoaren zerga araudia Balio Erantsiaren gaineko Zergari buruzko 
abenduaren 28ko 37/1992 Legera egokitzeko komenigarritasunaren irizpide bera erabilita, 
beharrezko irizten zaio Gipuzkoako lurralde historikoaren zerga araudian Fabrikazio Zerga Bereziei 
buruzko erregulazioa sartzeari. 

Gure araudian aipatu erregulazioa sartzeko lana hastean, ezin da ahaztu Gipuzkoako lurralde 
historikoan Zenbait Garraiobideren gaineko Zerga Bereziari buruz araututakoa. Erregulazio hori, 
beste zerga berezi baten antzera, zerga berezien lege erregulazio osoa arau gorputz bakar batean 
jasotzen duen arau homogeneo batean sartu behar da. 

Horretaz gain, kontuan hartu behar da abenduaren 30eko 66/1997 Legea, Zerga, Administrazio 
eta Gizarte Alorreko Neurriak hartzen dituena. Izan ere, zerga figura berria sartzen du Zerga 
Berezien barruan, hala nola: Elektrizitatearen gaineko Zerga, funtsezko erregulazioa abenduaren 
28ko 38/1992 Legean sartuz. Horrek behartzen gaitu foru dekretu honetan bilatu nahi den 
erregulazioan zerga figura berria sartzera. Halaber, gainerako zerga berezien ituntze baldintza 
berberei lotuta dagoela ulertuko da. 

Gauzak horrela, Zergen Foru Arau Orokorrak 13.1 artikuluan xedatutakoaren babesean, 
premiazko arrazoiengatik eta gaurko bileran Diputatu Kontseiluak eztabaidatu ondoren, hauxe 

XEDATU DUT AURRETIAZKO TITULUA 

1. artikulua. Zerga Berezien izaera. 

1. Foru dekretu honetan araututa dauden zerga bereziak zeharkako tributuak dira. Kontsumo 
jakin batzuk zergapetzen dituzte, eta fase bakarrean estatuaren lurralde esparruan ondasun jakin 
batzuk fabrikatzea, inportatzea eta, hala behar denean, sartzea kargatzen dute, bai eta garraiobide 
jakin batzuk matrikulatzea ere, foru dekretu honetako arauei jarraiki. 

2. Zerga berezitzat hartuko dira Fabrikazio Zerga Bereziak eta Zenbait Garraiobideren gaineko 
Zerga Berezia. 

2. artikulua. Aplikazio esparrua. 

1. Zerga bereziak Gipuzkoako lurralde historikoan eskatuko dira, foru dekretu honetan 
xedatutakoaren arabera, Euskal Autonomia Elkartearen Ekonomia Ituneko 6.lehena artikuluan eta 
nazioarteko hitzarmen eta itunetan xedatutakoa eragotzi gabe. 

2. Gipuzkoako Foru Aldundiak ordainaraziko ditu Zerga Bereziak, arau hauei jarraituz: 

a) Fabrikazio Zerga Bereziak: horiek sortzeko beharra Gipuzkoako lurralde historikoan sortzen 
denean. 

b) Zenbait Garraiobideren gaineko Zerga Berezia: garraiobideen behin-betirako matrikulazioa 
Gipuzkoako lurralde historikoan egiten denean. 

Matrikulazioa indarrean dagoen araudian jasotako irizpideen arabera egingo da. Nolanahi ere, 
pertsona fisikoek Gipuzkoako lurralde historikoan matrikulatuko dute garraiobidea, zerga helbidea 
bertan dutenean. LEHEN TITULUA FABRIKAZIO ZERGA BEREZIAK I. KAPITULUA 
XEDAPEN OROKORRAK 

3. artikulua. Fabrikazio Zerga Bereziak. 

Ondoko hauek hartuko dira fabrikazio zerga berezitzat: 

1. Alkoholaren eta Edari Alkoholdunen gaineko Zerga Berezi hauek: 

a) Garagardoaren gaineko Zerga. 

b) Ardoaren eta Edari Hartzituen gaineko Zerga. 

c)Tarteko Produktuen gaineko Zerga. 

d)Alkoholaren eta Edari Deribatuen gaineko Zerga. 

2. Hidrokarburoen gaineko Zerga. 

3. Tabako Laboreen gaineko Zerga. 

4. Elektrizitatearen gaineko Zerga. 

4. artikulua. Kontzeptuak eta definizioak. 

Titulu honen ondorioetarako, definizio hauek emango dira: 

0. «Estatuaren lurralde esparrua»: Espainiako lurralde osoari dagokiona, Kanaria Irlak, Ceuta 
eta Melilla izan ezik. 

Dena den, Kanaria Irlak ere sartuko dira estatuaren lurralde esparruan, Garagardoaren, Tarteko 
Produktuen eta Alkoholaren eta Edari Deribatuen gaineko Zergen ondorioetarako. Halaber, Kanaria 
Irlak, Ceuta eta Melilla sartuko dira estatuaren lurralde esparruan, Elektrizitatearen gaineko Zergaren 
ondorioetarako. 

1. «Batasunaren lurralde esparrua». Elkartearen lurraldeaz osatutako esparrua, Europako 
Ekonomia Elkartearen Eraketa Ituneko 227. artikuluan estatu kide bakoitzarentzat definituta 
dagoenaren arabera, lurralde hauek izan ezik: 

— Alemaniako Errepublika Federalean Helgoland-eko Irla eta Büsingen-eko lurraldea. 

— Italiako Errepublikan: Livigno, Campione d’Italia eta Luganoko Lakuko uren eremu 
italiarra. 

— Espainiako Erresuman: estatuaren lurralde esparrutik kanpo utzitakoak, artikulu honetan 
jasotakoaren arabera. 

Gainera, honako hauek sartuko dira Batasunaren lurralde esparruan: 

— Monakoko Printzerria. 

— Jungholz eta Mittelberg (Kleines Walsertal). 

— Man Irla, eta 

— San Marino. 

2. «Autokontsumoa». Farbrikazio Zerga Bereziei lotutako produktuen kontsumoa edo 
erabilpena, produktu horiek suspentsio erregimenean dauden establezimenduen barruan egiten 
denean 3. «Aisiarako abiazio pribatua». Titularitate publikokoa ez den aireontzi bat erabiliz jabeak 
edo, errentamenduz edo beste edozein tituluz, erabil dezakeen beste pertsona batek egindako 
abiazioa, merkataritzakoa ez den helburua eta, bereziki, bidaiariak edo merkantziak garraiatzea edo 
ordain trukeko zerbitzuak ematea ez den helburua duena. 

4. «NC kodeak». 1987ko uztailaren 23ko 2658/1987 Erregelamenduan (EEE) jasotako 
izendapen konbinatuko kodeak. Fabrikazio Zerga Berezien aplikazio esparru objetiboa zehazteko, 
izaera orokorrez aplikatuko dira izendapen konbinatuan merkantziak sailkatzeko jarrita dauden 
irizpideak eta, bereziki, honako hauek: izendapen konbinatua interpretatzeko arau orokorrak, 
izendapen horren sekzio eta kapituluko oharrak, Aduanetako Lankidetza Kontseiluak merkantzia 
izendatu eta kodifikatzeko erabili ohi duen sistema bateratuaren azalpen oharrak, kontseilu horrek 
hartutako sailkapen irizpideak eta, azkenik, Europako Elkarteen izendapen konbinatuaren azalpen 
oharrak. 

5. «Gordailuzain baimendua». Fabrika baten edo gordailu fiskal baten titularra den pertsona. 

6. «Jasotze gordailua». Operadore erregistratu baten titularitatepean dagoen establezimendua, 
non Batasuneko beste estatuetatik Fabrikazio Zerga Bereziei lotutako produktuak ohikotasunez jaso 
daitezkeen suspentsio erregimenean, aurrez emandako baimenaren arabera eta Erregelamenduz 
jarritako baldintza eta beharkizunak betez. 

7. «Gordailu fiskala». Fabrikazio Zerga Bereziei lotutako produktuak erregimen suspentsiboan 
gordailatu, jaso, eman, eta, hala dagokionean, eraldatu ditzakeen establezimendua, aurrez emandako 
baimenaren arabera eta erregelamenduz jarritako baldintza eta beharkizunak betez. 

8. «Esportazioa». Estatuaren lurralde esparrutik ateratzea Batasunaren lurralde esparrutik 
kanpora. 

9. «Fabrika». Fabrikazio Zerga Bereziei lotutako produktuak erregimen suspentsiboan atera, 
fabrikatu, eraldatu, gordailatu, jaso eta eman ditzakeen establezimendua, aurrez emandako 
baimenaren arabera eta erregelamenduz jarritako baldintza eta beharkizunak betez. 

10. «Fabrikazioa». Fabrikazio Zerga Bereziei lotutako produktuak erauztea eta produktu 
horiek beste batzuetatik abiatuz lortzeko beste edozein prozesu, artikulu honen 23 apartatuan 
definitutakoaren araberako eraldaketa barne. Guzti hori foru dekretu honetako 15. artikuluaren 3 
apartatuan jasotakoa eragotzi gabe izango da. 

11. «Inportazioa». Batasunaren lurralde esparruan sartzea. Dena den, Fabrikazio Zerga 
Bereziei lotutako produktuen sarrera ez da inportaziotzat hartuko aldi baterako gordailuko 
merkantzien aduanako estatutua duten bitartean, ez eta produktuak aduanetako erregimen 
suspentsiboei lotuta sartzen direnean ere, azken kasu horretan ez baita inportazioa burututzat hartuko 
erregimen horiek amaitu arte. 

12. «Nazioarteko itsas edo aire nabigazioa». Estatuaren lurralde esparrutik abiatuz eta 
horretatik kanpo amaituz, edo alderantziz, egindakoa Halaber, nazioarteko itsas nabigaziotzat 
hartuko da itsas zabaleko nabigazioari lotutako itsasontziek egindakoa, garraioaz bestelako industria, 
merkataritza edo arrantza jardueran aritzen direnean, baldin eta nabigazioaren iraupena, eskala 
kontuan hartu gabe, berrogeita zortzi ordutik gorakoa bada. 

13. «Aisiarako nabigazio pribatua». Titularitate publikokoa ez den itsasontzi bat erabiliz 
jabeak edo, errentamenduz edo beste edozein tituluz, erabil dezakeen beste pertsona batek egindako 
nabigazioa, merkataritzakoa ez den helburua eta, bereziki, bidaiari edo merkantziak garraiatzea edo 
ordain trukeko zerbitzuak ematea ez den helburua duena. 

14. «Erregistratu gabeko operadorea». Batasuneko beste estatu batetik Fabrikazio Zerga 
Bereziei lotutako produktuen igorpen jakin bat erregimen suspentsiboan jasotzeko aldi baterako 
baimenduta dagoen pertsona, erregelamenduz jasotako baldintzak eta beharkizunak betez. 

15. «Operadore erregistratua». Jasotze gordailu baten titularra. 

16. «Hornikuntza produktuak». Ontzi barruko hornidurak, erregaiak, karburanteak, 
lubrifikatzaileak eta erabilera teknikoko gainerako olioak. 

17. «Fabrikazio Zerga Bereziei lotutako produktuak». Zerga horietako bakoitzaren esparru 
objetiboan sartutako produktuak. 

18. «Ontzi barruko hornidurak». Bakarrik tripulazioak eta bidaiariek kontsumitzeko diren 
produktuak. 

19. «Jasotzaile baimendua». Zergaren sortzapena sortu den Batasuneko beste estatu batetik 
Fabrikazio Zerga Bereziei lotutako produktuen igorpen jakin bat merkataritza helburuez jasotzeko 
baimenduta dagoen pertsona, erregelamenduz jasotako baldintzak eta beharkizunak betez. 

20. «Suspentsio erregimena». Fabrikazio Zerga Bereziei lotutako produktuen fabrikazio, 
eraldaketa, edukitza eta zirkulazioari aplikagarria zaien zerga erregimena. Zergagaia egon arren, 
erregimen horretan ez da sortzapena sortu eta, beraz, zerga ez da exigigarria. 

21. «Aduanetako erregimen suspentsiboak». Erregimen hauexek: kanpoko trafikoa, aduanako 
gordailua, suspentsio sistemaren moduko hobekuntza aktiboa, aduanaren kontrolpeko eraldaketa eta 
aldi baterako inportazioa. 

Foru dekretu honen ondorioetarako, Fabrikazio Zerga Bereziei lotutako ondasunak aduanako 
erregimen suspentsibo batekiko loturaren pareko egoera batean daudela ulertuko da, baldin eta 
Batasunaren Barruko Trafikoaren erregimenaren babesean bidali badira, estatuaren lurralde 
esparrutik abiatu eta Merkataritza Librearen Europako Elkarteko (AELC) estatu kide batera zuzendu 
direnean, edo alderantziz. 

22. «Zerga ordezkaria». Batasuneko beste estatu batean establezimendua duten gordailuzain 
baimendu batek edo urrutiko salmentaren sistemako saltzaile batek izendatu duten pertsona. 
Ordezkariak Zerga Administrazioaren baimena du, erregelamenduz jarritako beharkizunak bete 
ondoren, berak ordezkatzen dituen gordailuzain baimenduak edo saltzaileak bidalitako produktuei 

dagozkien Fabrikazio Zerga Berezien ordainketa bermatzeko eta haiek geroago ordaintzeko, 
Espainian establezimendua duten eta gordailuzain baimenduak ez diren hartzaileen ordez nahiz 
urrutiko saltzailearen ordez. 

23. «Eraldaketa». Fabrikazio Zerga Bereziei lotutako produktuak lortzeko fabrikazio prozesua, 
zati batean edo oso-osorik halakoak ere badiren eta amaierako produktuarenaz bestelako 
tributaziopean dauden produktuetatik abiatzen dena. Eraldaketatzat hartuko da abiapuntuko eta 
amaierako produktuak tributazio beraren menpe dauzkan eragiketa ere, baldin eta amaierako 
produktuaren kopurua prozesuan erabilitakoa baino handiagoa denean. Nolanahi ere, eraldaketatzat 
hartuko dira desnaturalizazio eragiketak eta markatzaileak edo trazatzaileak gehitzeko eragiketak. 

24. «Urrutiko salmentak». Fabrikazio Zerga Bereziei lotutako produktuak Batasun barruan 
zirkulatzeko sistema bat da, produktu horiengatik jatorriko estatu kidean jadanik Zerga sortu denean, 
Batasuneko beste estatu batean helbideratutako edozein pertsonarengana zuzenduta, 63. artikuluan 
jasotako murrizpenak jarriz, baldin eta produktu horiek saltzailearen bitartez edo horren kargura 
zuzenean edo zeharka bidaliak edo garraiatuak badira eta erregelamenduz jarritako baldintzak eta 
beharkizunak betetzen badira. 

5. artikulua. Zergagaia. 

1. Fabrikazio Zerga Bereziei lotuta dago Europako Batasunaren lurralde esparruaren barruan 
zerga horiei lotutako produktuak fabrikatzea eta inportatzea. 

2. Aurreko apartatuan xedatutakoa aplikatuko da zerga bakoitzaren estatuaren lurralde 
esparruan dauden produktuei dagokienean. 

3. Aurreko apartatuetan jasotakoa foru dekretu honetako 40. artikuluan xedatutakoa eragotzi 
gabe ulertuko da. 

6. artikulua. Zergapetu gabeko kasuak. 

Zergapetu gabe daude fabrikazio edo inportazio kontzeptupean: 

1. Fabrikazio Zerga Bereziei lotutako produktuen izaerari dagozkion galerak, suspentsio 
erregimenean gertatu direnean fabrikazio, eraldaketa, gordailatze eta garraiatze prozesuetan, baldin 
eta erregelamenduz jarritako arauei jarraiki aurrez finkatutako portzentaietatik gorakoak ez badira eta 
horretarako jarritako baldintzak betetzen badira. 

2. Fabrikazio Zerga Bereziei lotutako produktuen izaerari dagozkion galerak, erregimen 
suspentsiboan gertatu direnak ustekabean edo ezinbestez, baldin eta erregelamenduz finkatutako 
portzentaietatik gorakoak ez badira edo, handiagoak izan arren, benetan badaudela frogatu bazaio 
Zerga Administrazioari zuzenbidean onargarria den edozein bitarteko erabiliz. 

7. artikulua. Zerga sortzea. 

Foru dekretu honetako 28., 37., 40. eta 65. artikuluetan xedatutakoa eragotzi gabe, kasu 
hauetan sortuko da zerga: 

1. Fabrikazio eta, hala dagokionean, inportazio kasuetan: Fabrikazio Zerga Bereziei lotutako 
produktuak fabrikatik edo gordailu fiskaletik ateratzen direnean edo autokontsumitzen direnean. 
Dena den, aipatu produktuak erregimen suspentsiboan irtengo dira fabrikatik edo gordailu fiskaletik, 
helburu hauetara zuzentzen direnean: 

a)Zuzenean beste fabrika batzuetara edo gordailu fiskal batzuetara, nahiz esportaziora. 

b)Fabrikazio Zerga Bereziei lotutako produktuen fabrikaziora gero esportatzeko asmoz, baldin 
eta erregelamenduz jarritako baldintzak betetzen badira. 

2. Inportazioak egiten diren kasuetan: inportazioko aduana-zorra sortzen denean. Dena den, 
produktuak zuzenean fabrika edo gordailu fiskal batean sartzeko inportatzen direnean, suspentsio 
erregimenean egingo da inportazioa. 

3. Aduanetako suspentsio erregimenei lotutako inportazioak egiten diren kasuetan: erregimen 
horiek amaitzerakoan estatuaren lurralde esparruan, salbu produktuak erregimen horietako beste bati 
lotzen bazaizkie, zona edo gordailu frankoetan sartzen badira, edo Batasuneko aduanen lurraldetik 
kanpo berresportatzen badira. 

4. Batasuneko aduanei buruzko araudian erregulatutako zona eta gordailu frankoetan 
produktuak sartzen diren kasuetan: alde horietatik estatuaren lurralde esparruan dagoen Batasunaren 
gainerako aduana lurraldera zuzenduta irteten diren momentuan edo aipatu gordailu eta zonetan 
kontsumitzen diren momentuan. Guzti hori artikulu honetako 1 apartatuaren a) letran xedatutakoa 
eragotzi gabe egingo da. 

5. Operadore erregistratu batentzako igorpenen kasuetan: produktuak jasotzeko gordailuan 
sartzen diren momentuan. 

6. Erregistratu gabeko operadore batentzako igorpenen kasuetan: horrek produktuak helburuko 
tokian jasotzen diren momentuan. 

7. Ez zergapetzea sortzen dutenez bestelako galerak izaten diren momentuan edo, momentu 
hori ezezaguna izanez gero, galera horiek egiaztatzen direnean, Fabrikazio Zerga Bereziei lotutako 
produktuak erregimen suspentsiboan eduki edo zirkulatzen diren kasuetan. 

8. Urrutiko salmenten kasuetan: produktuak hartzaileari ematen zaizkion momentuan. 

9. Jasotzaile baimendu batentzako igorpenen kasuetan: horrek produktuak helburuko tokian 
jasotzen dituenean. 

10. Artikulu honetako 1 apartatuan xedatutakoa xedatuta ere, erregimen suspentsiboaz kanpo 
fabrikatik edo gordailu fiskaletik irtendako produktuak zati batean edo oso-osorik ezin izan 
zaizkionean hartzaileari eman, Administrazioak baimendutako gordailuzain igorleagandik kanpoko 
arrazoiak direla-eta, produktuak irteerako establezimenduetan sar daitezke berriz, baldin eta 
erregelamenduz jarritako baldintza eta beharkizunak betetzen badira. Orduan, produktuaren irteeran 
Zergaren sortzapena gertatu ez dela ulertuko da. 

8. artikulua. Sujetu pasiboak eta erantzuleak. 

1. Honako hauek izango dira sujetu pasiboak zergadun gisa: 

a)Gordailu baimenduak, sortzapena fabrika edo gordailu fiskal batetik irtetean nahiz 
autokontsumoa dela-eta sortzen denean. 

b)Aduanako zor bat ordaintzera behartuta dauden pertsonak, sortzapena inportazio bat dela-eta 
edo aduanetako araudiari jarraiki sartutako produktuak zona franko edo gordailu franko batetik 
irtetean sortzen denean. 

c)Operadore erregistratuak, beren titularitateko jasotze gordailuetan produktuak sartzean 
sortutako zergari dagokionez. 

d)Erregistratu gabeko operadoreak, beraiek produktuak jasotzean sortutako zergari 
dagokionez. 

e)Jasotzaile baimenduak, beraientzako produktuak jasotzean sortutako zergari dagokionez. 

2. Zergadunaren ordezko gisa sujetu pasiboak izango dira foru dekretu honek 4. artikuluaren 
22 apartatuan aipatutako zerga ordezkariak. 

3. Gordailuzain baimenduak behartuta daude zerga zorra ordaintzera Espaniaz besteko edozein 
estatu kidetara erregimen suspentsiboan igorritako produktuei dagokienean, hartzaileak jaso ez 
dituenean. Horretarako, bermea eratuko dute erregelamenduz jasotako moduan eta zenbatekoan, eta 
Europako Batasun osoan balio izango du. Halaber, Batasuneko beste estatu batzuetako gordailuzain 
baimenduak behartuta egongo dira berariek igorritako ondasunei dagokienez estatuaren lurralde 
esparruan Batasun barruko zirkulazioan sortzen diren irregularitateei buruzko zerga zorra Espainian 
ordaintzera. 

Gordailuzain baimendua eta garraiolaria elkarrekin ados jarrita apartatu honetan aipatutako 
erantzukizuna elkarrekin banatzea erabaki dutenean, Zerga Administrazioak garraiolari horren aurka 
egin dezake erantzule solidario gisa. 

Erantzukizuna amaituko da batez ere agiri lagungarriaren bitartez frogatzen denean erregimen 
suspentsiboa 11. artikuluan jasotakoaren arabera bukatu dela eta, bereziki, hartzaileak produktuen 
ardura hartu duela. 

4. Inportazioak direnean, zergaren ordainketaz solidarioki erantzungo dute gaiari buruz 
indarrean dagoen araudiari jarraiki aduanako zorra solidarioki ordaintzera behartuta dauden 
pertsonek. 

5. Foru dekretu honetako 17. artikuluan aipatutako irregularitateak daudenean, zergaren 
ordainketaz solidarioki erantzungo dute irregularitateak sortu diren Batasun barruko zirkulazio 
modalitatearen arabera ordainketa bermatzera behartuta dauden pertsonek. 

6. Destinoa dela-eta salbuespena edo tasa murriztuaren aplikazioa jaso duten Fabrikazio Zerga 
Bereziei lotutako produktuen zirkulazioari edo horien erabilera edo destinoaren justifikazioari buruz 
irregularitateak izan direnean, igorleak behartuta egongo dira zerga eta zigorrak ordaintzera, harik 
eta produktuak jasotzeko baimendutako hartzaileak jaso dituela frogatu arte. Hartzaileak jaso izana 
frogatutakoan, hartzaileek izango dute ordaintzeko beharra. 

7. Zerga zorra ordaintzera behartuta egongo dira Fabrikazio Zerga Bereziei lotutako 
produktuak eduki, erabili, merkaturatu edo garraiatzen dituztenak, foru dekretu honetako 16. 
artikuluan jasotako kasuetan izan ezik, zerga horiek Espainian ordaindu direla frogatzen ez dutenean. 

9. artikulua. Salbuespenak. 

1. Foru dekretu honetako 21., 42., 51., 61. eta 68. artikuluetan jasotakoa eragotzi gabe, 
salbuetsita egongo dira, erregelamenduz jarritako baldintzetan, Fabrikazio Zerga Bereziei lotutako 
produktuen fabrikazioa eta inportazioa, baldin eta helburu hauetara zuzenduta badaude: 

a)Diplomazia edo kontsulen harremanen esparruan ematea b)Espainian nazioarteko 
organizazio gisa aitortutako erakundeak eta organizazio horietako kideak, organizazio horien 
eraketako nazioarteko hitzarmenetan edo egoitza itunetan jarritako mugetan eta baldintzetan. 

c)Ipar Atlantikoko Tratatuaren kidea den Espainiaz besteko edozein estatutako indar armatuak, 
eta 90/6407/EEE Erabakiaren 1. artikuluan aipatutako indar armatuak, indar horiek edo horren 

menpeko langile zibilak erabil ditzaten edo haien jantoki eta kantinak hornitu daitezen. 

d)Beste herrialde batzuekin edo nazioarteko erakundeekin egindako hitzarmen baten markoan 
kontsumitzea, baldin eta hitzarmen horretan hala onartu edo baimentzen bada Balio Erantsiaren 
gaineko Zergaren salbuespenaren alorrean. 

e)Ondorengo itsasontziak hornitzea, nolanahi ere aisiarako nabigazio pribatukoak izan ezik: 

1.— Nazioarteko nabigazioan aritzen direnak. 

2.— Itsas sorospen edo laguntzari atxikiak, salbu itsasontzietan hornidurak ematen dituztenak, 
nabigazioaren iraupena, eskala kontuan hartu gabe, berrogeita zortzi ordutik gorakoa ez denean . 

f)Aisiarako abiazio pribatuaz bestela nazioarteko aire nabigazioan aritzen diren aireontziak 
hornitzea. 

2. Erregelamenduz jaso ahal izango da aurreko apartatuan aipatutako salbuespenak lehendik 
ordaindutako zergak itzuliz emateko aukera, bai eta itzultzeko kuota erosketa prezioaren portzentaia 
baten moduan zehazteko aukera ere, kuota eta prezio horiek aurreko aldietan lortutako balioen 
arabera. 

10. artikulua. Kuotak itzultzea. 

1. Foru dekretu honek 9., 17., 22., 23., 40., 43., 52. eta 62. artikuluetan xedatutakoa eragotzi 
gabe, ondorengo hauek izango dute Fabrikazio Zerga Bereziak itzultzeko eskubidea, erregelamenduz 
jarritako baldintzetan: 

a)Zerga horiei lotutako produktuen edo, horiei lotu gabe ez egon arren, lotuta dauden beste 
produktu batzuk barne hartzen dituzten produktuen esportatzaileek, produktu esportatuei dagokienez 
lehendik ordaindutako kuotengatik. 

b)Zerga horiei lotu gabe dauden baina bai lotuta dauden beste batzuk produkziorako zuzenean 
edo zeharka erabili dituzten produktuen esportatzaileek, jasanaraziz edo produktuen prezioetan 
sartuz lehendik ordaindu direla frogatzen diren produktu esportatuen kuotengatik. Inola ere ez dute 
itzulketa eskubiderik sortuko erregai edo karburante gisa erabilitako produktuek. 

c)Estatuaren lurralde esparruan zerga sortarazi duten Fabrikazio Zerga Bereziei lotutako 
produktuak gordailu fiskal batean sartzen dituzten enpresariek, geroago Europako Batasuneko beste 
estatu kide batera bidaliak izateko asmoz. Enpresariek sartutako produktuen kuotak itzuliko dira; eta 
Batasun barruko erregimen suspentsiboko zirkulazioari buruzko arauei jarraiki produktuak helburuko 
estatuan jaso direla frogatzera baldintzatuko da itzulketa. d)Estatuaren lurralde esparruan zerga 
sortarazi duten Fabrikazio Zerga Bereziei lotutako produktuak Europako Batasuneko beste estatu 
bateko jasotzaile baimenduei saltzen dizkieten enpresariek. Enpresariek saldutako produktuen kuotak 
itzuliko dira; eta Europako Batasuneko helburuko estatuan zerga ordaindu dela frogatzera 
baldintzatuko da itzulketa. 

e)Estatuaren lurralde esparruan zerga sortarazi duten Fabrikazio Zerga Bereziei lotutako 
produktuak, zuzenean edo zeharka, beraiek edo beren kontura bidali edo garraiatzen dituzten 
enpresariek, Espainiaz bestelako estatu batean helbideratutako pertsonentzat, Europako Batasunaren 
barruko urrutiko salmenten bidezko zirkulazio sistemaren markoan. Enpresariek bidali edo 
garraiatutako produktuen kuotak itzuliko dira; eta helburuko estatuan zerga ordaindu dela frogatzera 
baldintzatuko da itzulketa. Produktuak fabrika edo gordailu fiskal batetik bidaltzen badira, 
erregelamendu bidez finkatzen den zuzeneko konpentsazioko prozedura erraztuaren bitartez itzuli 
ahal izango dira kuotak. 

2. Foru dekretu honetan aitortutako itzulketa kasu guztietan, enpresariei itzultzen zaizkien 
kuoten zenbatekoa haiek jasandako kuoten berbera izango da. Dena den, zenbateko hori zehatz-
mehatz kalkulatzea ezinezkoa denean, itzulketa eskubidea sortzen duen eragiketa egiten den 
egunaren aurreko hiru hilabeteetan indarrean dagoen tasa aplikatuko da kuotak kalkulatzearren. 

3. Foru dekretu honetan jasotako kasu guztietan, zergaren itzulketa behin-behinik baimendu 
ahal izango da. Behin-behineko likidazioak behin-betikoak izan daitezke Ikuskatzailetzak egindako 
egiaztapenaren ondorioz edo bost urteko epearen barruan egiaztatu ez direnean itzulketa eskubidea 
sortzen duen eragiketaren egunetik aurrera. 

11. artikulua. Suspentsio erregimena amaitzea. 

1. Foru dekretu honetako 28. eta 37. artikuluetan jasotakoa eragotzi gabe, suspentsio 
erregimena erregelamenduz jarritako baldintzak betetzen direnean amaituko da beti: 

a)Berarekin zergaren sortzapena dakarren edozein kasu gauzatuz. 

b)Fabrikazio Zerga Bereziei lotutako produktuak esportatuz edo aduanetako erregimen 
suspentsiboetako baten bati lotuz, hirugarren herrialde batera bidaltzeko. 

2. Igorleak hartzaileari igorritako produktuak jaso izana frogatzen duen agiri lagungarriaren 
froga eta, bereziki, alea jasotzen ez duenean, horren berri eman beharko dio Fabrikazio Zerga 
Berezien kudeaketa bulegoari erregelamenduz adierazten diren epean eta moduan. 

12. artikulua. Oinarriak zehaztea. 

1. Foru dekretu honetako 40. artikuluan xedatutakoa eragotzi gabe, oinarri ezargarriak 
zuzeneko zenbatespenaren erregimenean zehaztuko dira. 

2. Oinarri ezargarrien zeharkako zenbatespena Zergen Foru Arau Orokorrak 50. artikuluan 
jasotako kasuetan eta moduan aplikagarria izango da. 

13. artikulua. Zerga tasak. 

1. Zerga tasa aplikagarriak sortzapenaren momentuan indarrean daudenak izango dira. 

2. Aurreko apartatuan xedatutakoa xedatuta ere, foru dekretu honetako 17. artikuluaren 3. 
apartatuan aipatutako kasuetan tasa aplikagarria produktuak bidaltzerakoan indarrean dagoena 
izango da. 

14. artikulua. Kuotak jasanaraztea. 

1. Sujetu pasiboek kuoten zenbatekoa jasanarazi beharko diete Fabrikazio Zerga Bereziei 
lotutako produktuen erosleei, eta hauek kuotak jasatera behartuta egongo dira. 

2. Produktuak erregimen suspentsiboan besteren kontura fabrikatu, eraldatu edo gordailatzen 
direnean, sujetu pasiboak eragiketaren hartzailea den horri jasanarazi beharko dio kuoten zenbatekoa. 

3. Ez da bidezkoa izango ikuskatzailetza akten ondorio diren likidazio kasuetan eta oinarrien 
zeharkako zenbatespeneko kasuetan ateratzen diren kuotak jasanaraztea. 

4. Zerga kuotak ordaindu dituzten Fabrikazio Zerga Berezien sujetu pasiboek Zergen Foru 
Arau Orokorrak 71. eta 74. artikuluetan Gipuzkoako Foru Aldundiari eta udalei aitortzen dizkien 
eskubide eta berme berberak izango dituzte, zerga kuota horiek jasatera obligatuta daudenen aurrean, 

eta epemuga iritsi zaien eta obligatu horiek ordaindu ez dituzten kredituetan integratutako kuota 
horien zenbatekoagatik. 

15. artikulua. Produktuak fabrikatzea, eraldatzea eta edukitzea. 

1. Fabrikazio Zerga Bereziei lotutako produktuak fabriketan fabrikatuko dira suspentsio 
erregimenean. 

2. Aurreko apartatuan xedatutakoa xedatuta ere, gordailu fiskalen barruan egin ahal izango 
dira produktuak desnaturalizatzeko nahiz trazatzaileak edo markatzaileak gehitzeko eragiketak, bai 
eta erregelamenduz jasotzen diren eraldaketako beste eragiketa batzuk ere. 

3. Aurreko apartatuetan xedatutakoa xedatuta ere, fabriketatik eta gordailu fiskaletatik kanpo, 
foru dekretu honen ondorioetarako eraldaketa izaera eman gabe, eraldaketa eragiketak egin ahal 
izango dira zerga sortarazi duten Fabrikazio Zerga Bereziei lotutako produktuetatik abiatuta, baldin 
eta eraldaketan erabilitako produktuen kuoten batura txikiagoa ez bada azkenean lortutako 
produktuari zegokiona baino. 

4. Fabrikazio Zerga Bereziei lotutako produkuak fabrikatu, eraldatu, manipulatu, gordailatu 
edo saltzeko jarduerak, bai eta horien egiten dituzten establezimenduak ere, etengabeko 
kontuhartzailetzapean egon daitezke. 

5. Foru dekretu honetako 10. artikuluaren 1 apartatuko c)letran eta 40. artikuluaren 3 
apartatuan jasotakoa eragotzi gabe, ez da baimenduko fabriketan eta gordailu fiskaletan sartzea 
jadanik zerga sortarazi duten Fabrikazio Zerga Bereziei lotutako produktuak. 

6. Fabriketan eta gordailu fiskaletan erregelamenduz finkatutako portzentaietatik haratago 
doazen beherako diferentziak, lehengaietan nahiz produktu amaituetan, fabrikan edo gordailu 
fiskalean fabrikatu eta ateratako produktutzat nahiz establezimendu horietan autokontsumitutako 
produktutzat hartuko dira foru dekretu honen ondorioetarako, baldin eta aurkakoa ez bada frogatzen 
7. Fabrikazio Zerga Bereziei lotutako produktuak merkataritza helburuez eduki eta zirkulatzeak, 
Espainian Zerga ordaindu izanaren edo haiek suspentsio erregimenean egotea frogatzen duten 
erregelamenduzko agirien babesean egon beharko du, edo dagoenekoz sortutako zerga batez 
egindako Batasun barruko zirkulazio sistemaren babesean, 44. artikuluaren 3. apartatuan ezarritakoa 
galerazi gabe. 

8. Artikulu honen 7. apartatuan eta 16. artikuluaren 1. apartatuan aipatzen diren produktuek 
merkataritzarako helburua dutela zehazteko, kontuan hartuko dira, besteen artean, xehetasun hauek: 

a)Merkataritza estatutua eta produktuen edukitzailearen zergatiak. 

b)Aipatu produktuak dauden lekua eta erabilitako garraio modua. 

c)Produktu horiei buruzko edozein agiri. 

d)Produktuen izaera. 

e)Produktu kopurua. 

9. Aurreko apartatuaren e) letra aplikatzeko, produktuak merkataritzarako direla joko da, 
besterik ez bada, ondoko kopuruak gainditzen badituzte: 

a)Tabako laboreak: 

1.— Zigarriloak, 800 unitate. 

2.— Zigarrotxoak, 400 unitate. 

3.— Zigarroak, 200 unitate. 

4.— Gainerako tabako laboreak, kilogramo 1. 

b)Edari alkoholdunak: 

1.— Edari deribatuak, 10 litro. 

2.— Tarteko produktuak, 20 litro. 

3.— Ardoak eta edari hartzituak, 90 litro. 

4.— Garagardoak, 110 litro. 

10. Hidrokarburoen gaineko Zergari lotutako produktuei dagokienean, merkataritza helburuez 
edukitzen direla ulertuko da baldin eta produktu horiek partikularrek edo horien kontura egindako 
ezohiko moduan garraiatzen badira. Garraioko ezohiko modutzat hartuko da ibilgailuen barruan eta 
horretarako prestatutako erreserbako bidoietan egiten ez den karburante garraioa, bai eta operadore 
profesionalen kontura erabilitako zisterna kamioietan egiten ez den erregai likidoen garraioa ere. 

11. Baldin eta destinoa dela-eta zerga tasa murriztua edo salbuespenen bat aplikatu zaien 
Fabrikazioaren gaineko Zerga Bereziei lotutako produktuen erabilera edo destinoa justifikatzen ez 
bada, aipatu produktuak foru dekretu honetan zerga hobaria ez duten helburu batzuetarako erabili 
direla ulertuko da 

16. artikulua. Batasun barruko zirkulazioa. 

1. Fabrikazio Zerga Berezien xede diren produktuengatik, baldin eta partikularrek Espainiaz 
besteko estatu kideren batean, Batasunaren lurralde esparruan, eskuratu eta bertan indarrean dagoen 
zerga ordaindu badute eta aipatu partikularren beharrak betetzeko eta beraiek garraiatuak badira, ez 
da ordaindu beharko estatuaren lurralde esparruan indarrean dagoen zerga. Orobat, esparru horretan 
produktu horiek zirkulatzea eta edukitzea ez da inongo baldintzapean egongo, beti ere 
merkataritzarako erabiltzen ez badira, behintzat. 

2. Aurreko 1 apartatuan aurreikusitako kasuak eragotzi gabe, hartzailea edo igorlea 
Batasuneko beste estaturen batean duten Fabrikazioaren gaineko Zerga Bereziei lotutako produktuak 
estatuaren lurralde esparruan erregelamenduz ezarritako baldintzen arabera zirkulatuko dira, 
prozedura hauetariko baten arabera: 

a)Suspentsio erregimenean, fabrika edo gordailu fiskalen artean. 

b)Suspentsio erregimenean, estatuaren lurralde esparruko gordailu jasotzaileren batera edo 
Espainia ez den beste estatu kideren batean erregistraturiko operadoreren bati igortzeko. 

c)Suspentsio erregimenean, erregistratu gabeko operadoreren bati igortzeko. 

d)Suspentsio erregimenetik kanpo, baimendutako jasotzaile bati igortzeko. 

e)Suspentsio erregimenetik kanpo, urruneko salmenta sistemaren barnean. 

17. artikulua. Batasun barruko zirkulazioaren irregulartasunak. 

1. Barasun barneko zirkulazioan izandako galerak zeintzuk izan diren zehazteko, Batasuneko 
helburuko estatuaren arauei jarraituko zaie. 

2. Espainiako Zerga Administrazioak zirkulazioan irregulartasunik izan dela frogatzen baldin 
badu, non izan den frogatu ezinik, estatuaren lurralde esparruan gertatu dela ulertuko da. Halaber, 
horren berri emango zaie irteerako herrialdeko agintari eskudunei. 

3. Estatuaren lurralde esparrutik Batasuneko beste estatu batera bidalitako produktuak 
helburuko lekura ailegatzen ez badira eta, arau urraketa edo irregulartasuna non gertatu den frogatu 
ezinik edo Batasuneko beste estatu batean erregulatu gabe baldin badago, estatuaren lurralde 
esparruaren barruan gertatu dela ulertuko da, beti ere, produktuak bidali izan zirenetik lau hilabete 
iraganez gero eta ez baldin bada behar bezala frogatzen bidalketa horren irregulartasuna edo zehazki 
non egin zen arau urraketa edo irregulartasuna. Hala ere, zerga zorra ordaindu eta agiri osagarria 
bidaliz geroztik hiru urteko epea amaitu baino lehen, froga aurkezten baldin bada, dagoenekoz 
ordaindutako zorra itzultzea erabakiko da. 

4. Agiri lagungarria bidaltzen den egunetik hiru urteko epea iragan eta epe horretan frogatzen 
baldin bada estatuaren lurralde esparruan irregulartasuna edo arau urraketa egin zela Espainia ez 
diren Batasuneko beste estatuetatik heldu eta Fabrikazio Zerga Bereziei lotutako produktuen 
zirkulazioan, bidezko likidazioa egingo da eta, beharrezkoa bada, bidezko zigorrak ezarriko dira. 

5. Artikulu honetan xedatutakoak ez ditu, inola ere, ezarpen bikoitzeko kasuak sortuko. Aipatu 
kasuan, zerga itzuli egoingo da. 

18. artikulua. Kudeatzeko arau orokorrak. 

1. Sujetu pasiboak behartuak daude kasuan kasuko zerga aitorpenak aurkeztera eta, halakorik 
balitz, bidezko diren autolikidazioak egitera, baita zerga eginbeharrak beteko dituztela frogatzen 
duten bermeak ematera ere. 

2. Ogasuneko eta Finantzetako foru diputatuak foru dekretu honen testuan NC kodeei buruz 
egindako erreferentziak eguneratuko ditu, baldin eta izendapen konbinatuaren egituran aldaketarik 
badago. 

3. Fabrikazio Zerga Bereziei lotutako produktu suntsikorrak batera biltegiratzen direnean, 
baldin eta zerga tasa diferenteak aplikatzearen ondorioz bakoitzari egokitutako zerga ordaindu bada, 
ulertuko da, kontrakoa frogatu ezik, saltokian sartzen diren lehenbiziko produktuak direla 
lehendabizi ateratzen direnak. 

4. Salbu ondorengo apartatuan xedatutakoa, sujetu pasiboek Ogasuneko eta Finantzetako foru 
diputatuak ezartzen dituen leku, modu, epe eta inprimakietan zehaztu eta sartu beharko dute zerga 
zorra. 

5. Inportazioetan, zerga likidatuko da aduanei buruzko araudiari jarraituz aduanako 
zorrarentzat xedatutakoaren arabera. 

6. Fabrikazio Zerga Bereziei lotutako produktuak enkante irekian saltzen badira, esleipena 
haiekin salerosketan aritzeko legezko gaitasuna duten pertsonen alde baizik ez da egingo, 
erregelamendu bidez ezartzen diren baldintzekin bat etorriz. 

7. Erregelamendu bidez ezarriko dira: 

a)Sujetu pasiboek nola eta zenbatetan eratu beharko dituzten bermeak. 

b)Fabrikazio Zerga Bereziei lotutako produktuak egiten, eraldatzen, jasotzen, biltzen, saltzen 
edo bidaltzen dituzten saltokien kontrola, baita eskuhartze iraunkorra ere, nola burutuko den. 

c)Produktu hauek zirkulatzeko behar dituzten beharkizunak eta, partikularki, Europako 
Batasunaren barruan zirkulatzeko agiri osagarria erabiltzeko baldintzak. Halaber, zerga xedeetarako, 
zenbait marka fiskal edo onarpen marka erabiltzera behartu ahal izango da. 

d)Galera portzentaia onargarriak, suspentsio erregimenean fabrikatze eta eraldatze 
prozesuetan, baita biltzean eta garraiatzean ere. 

19. artikulua. Arau urraketak eta zigorrak. 

1. Fabrikazio Zerga Berezien alorrean, arau urraketa eta zigor araudia Zergen Foru Arau 
Orokorrean, foru dekretu honetan zerga bakoitzeko ezartzen diren arau berezietan eta hurrengo 
apartatuetako arauetan ezarritakoari jarraiki arautuko da. 

2. Beti ere, honako hauek zerga urraketa larriak izango dira: 

a)Fabrikazio Zerga Bereziei lotutako produktuen fabrikazioa eta inportazioa, foru dekretu 
honetan eta horren Erregelamenduan eskatzen diren baldintza eta beharkizunak bete gabe. 

b)Fabrikazio Zerga Bereziei lotutako produktuak zirkulatzea eta salerosteko edukitzea, baldin 
eta erregelamendu bidez ezartzen den moduan, frogatzen ez bada zerga Espainian ordaindu dela, 
suspentsio erregimenean daudela edo 16. artikuluaren 2 apartatuan aurreikusitako prozedura baten 
babesean zirkulatzen ari direla 3. Aurreko apartatuan jasotzen diren arau urraketak produktuen 
zenbatekoei legozkiekeen kuoten hiru halakoaren isunaz zigortuko dira. Isunak arau-urraketa 
sumatzen denean indarrean dagoen tasa aplikatuz kalkulatuko dira. 

4. Zerga urraketa larriengatik ezarritako isunak mailakatzeko, arau urraketa kontrol arauak 
hautsiz egin izana hartuko da kontuan. 

5. Zerga urraketa larriak egitea, horretaz gain, arau urratzaileen titularren saltokiak aldi 
baterako, gutxienez hiru hilabetez eta gehienez urtebetez, edo behin-betiko itxiaraziko dira, bai eta 
salmenta automatikoko aparatua zigilatzea eta konfiskatzea ere, prozedura horren bitartez eginez 
gero. Ogasuneko eta Finantzetako foru diputatuak edo Diputatu Kontseiluak ezarriko ditu zigor 
horiek, hurrenez hurren. Salmenta automatikoko aparatuen bitartez egindako urraketen pertsona 
erantzule solidariotzat hartuko dira aparatuaren titularra nahiz hura jarrita duen establezimenduaren 
titularra. 

6. Fabrikazio Zerga Bereziei lotutako produktuak erregelamendu bidez ezartzen diren agiririk 
gabe zirkulatzea, zerga urraketa larria ez bada, zirkulazioko produktuei legokiekeen kuotaren 100eko 
10eko isunaz zehaztuko da, zerga urraketa arinaren kontzeptuan, hots, gutxienez ere 100.000 
pezetaz. 

7. Fabrikazio Zerga Bereziari lotutako tabako laboreak merkataritza helburuez edukitzea, 
marka fiskalik edo onarpen markarik izan gabe, 100.000 eta 2.000.000 pta-ra bitarteko isunez 
zigortuko da, beharkizun hori erregelamenduz exigigarria denean. 

II. KAPITULUA XEDAPEN OROKORRAK ALKOHOLAREN ETA EDARI 
ALKOHOLDUNEN GAINEKO ZERGA BEREZI GUZTIENTZAT 

20. artikulua. Kontzeptuak eta definizioak. 

Alkoholaren eta Edari Alkoholdunen gaineko Zerga Bereziei dagokienean, hauxe ulertuko da: 

1. «Alkohola». NC 2207 edo 2208 kodeetan sailkatutako alkohol etilikoa edo etanola. 

2. «Alkohol erabat desnaturalizatua». Gutxienez ere ezartzen den proportzioan ofizialki 
onartutako gai desnaturalizagarriak dauzkan alkohola, baldin eta gai desnaturalizagarri horiek 
nabarmenki usain, kolore eta zapore ezaugarri organoleptikoak aldatzen badituzte, eta hortaz giza 
kontsumorako ez egokia egiten badute. 

3. «Alkohol zati batean desnaturalizatua». Gutxienez ere ezartzen den proportzioan 
horretarako onetsi diren gai desnaturalizagarriak dauzkan alkohola, baldin eta horiek giza 
kontsumorako ez egokia egiten badute eta prozesu industrial batean erabiltzea aldez aurretik 
baimendua izan bada, erregelamendu bidez ezartzen diren era eta baldintzetan. 

4. «Edari analkoholikoa». Bere gradu alkoholiko bolumetrikoa %1,2 bol.etik gorakoa ez bada. 

5. «Uztagilea». Bere izenean ardoa lantzen duen eta alkohola edo hortik sortutako edaria 
sortzen den lapetako mahats aleen jabea den pertsona fisikoa. 

6. «Artisau distilatzailea». Alanbikeen edo antzeko distilagailuen bidez zuzeneko distilazio 
etenaren bidez ekoiztutako edarien egilea, haren urteroko ekoizpena alkohol puruko 10 hektolitrotik 
gorakoa ez bada. 

7. «Garagardoaren jatorrizko muztioaren hasierako estraktu lehorra». Malta eta baimendutako 
beste produktu batzuk, joak edo jogabeak, ehotzetik sortzen den materia lehor naturala, liseriketa 
entzimatikoaren bidez muztio batean dagoen kontzentratu azukreduna, hortik hartzidura 
alkoholikoaren bidez garagardoa sortuko balitz. 

8. «Gradu alkoholiko bolumetriko bereganatua». Alkohol puruko bolumen kopurua, 20 ºC-ko 
tenperaturan, tenperatura horretan produktuaren 100 bolumenetan dagoena. 

9. «Plato gradua». 20 ºC-ko tenperaturan garagardoaren jatorrizko muztioko 100 gramutan 
zenbat hasierako estraktu lehor dagoen, gramutan. 

21. artikulua. Salbuespenak. 

9. artikuluan aipatzen diren eragiketak ezezik, honako hauek ere izango dira salbuetsiak, 
baldin eta erregelamendu bidez ezartzen diren baldintzak betetzen badira. 

1. Ozpina egiteko erabiltzen diren alkoholaren eta edari alkoholdunen fabrikazioa eta 
inportazioa. Ozpintzat hartzen da NC 2209 kodean sailkatutako produktua. 

2. Edari alkoholdunen ondorengo inportazioak: 

a)Hamazazpi urtetik gorakoek beraiek hirugarren herrialdeetatik eramandakoak, baldin eta 
muga kuantitatibo hauek gainditzen ez badituzte: 

1.— Alkoholaren edo edari deribatuen litro bat. 

2.— Tarteko produktuen edo ardo eta edari hartzitu apardunen bi litro. Eta 

3.— Ardo eta edari hartzitu bareen bi litro. 

b)Partikular batek beste partikular bati hirugarren herrialde batetik noizbehinka bidalitako 

igorpen txikiak, inolako ordainketarik egin gabe eta ondorengo muga kuantitatiboen barruan: 

1.— Botil bat, gehienez alkoholaren edo edari deribatuen litro batekin. 

2.— Botil bat, gehienez tarteko produktuen edo ardo eta edari hartzitu apardunen litro batekin. 
Eta 

3.— Ardi eta edari hartzitu bareen bi litro. 

22. artikulua. Kuotak itzultzea. 

Erregelamendu bidez ezartzen diren baldintzetan, zergaren kuotak itzultzeko eskubidea, 10. 
artikuluan ezarritako kasuetan ez ezik hauetan ere aitortuko da: 

a)Alkohola edo edari alkoholdunak jakietako eta edari analkoholikoetako aromatizagarriak 
prestatzeko. 

b)Alkohola edo edari alkoholikoak zuzenean erabiltzen badira edo produktu erdiprestatuen 
osagarri gisa erabiltzen badira, jaki betegarriak edo besterik egiteko, baldin eta alkohola kasu 
bakoitzean 100 kg-ko 8,5 litro alkohol purutik gorakoa ez bada, bonboien kasuan, eta 5 litro alkohol 
purutik gorakoa ez bada beste produktuetan. 

c)Gizakiaren kontsumorako egoki izateari utzi dioten edari alkoholdunak fabrikara edo 
gordailu fiskalera itzultzea, bai eta horiek Zerga Administrazioaren kontrolpean suntsitzea ere. 

23. artikulua. Kanaria Irlei buruzko xedapen bereziak. 

1. Garagardoaren, Tarteko Produktuen eta Alkoholaren eta Edari Deribatuen gaineko Zergen 
esparru objetiboen barruan dauden produktuak penintsulan edo Baleare Irletan sartzen direnean, 
baldin eta Kanaria Irletan zerga horiek ere sortu badira, kontzeptu horiengatik likidatu eta 
ordainduko dira produktuak sartzean lurralde horien artean dagoen ezarpen tasen diferentzia 
aplikatuz ateratzen diren kuotak. 

2. Foru dekretu honetako 10. eta 43. artikuluetan xedatutakoa eragotzi gabe, aurrez 
ordaindutako kuotak zati batean edo oso-osorik itzultzeko eskubidea izango dute, baldin eta 
erregelamenduz jarritako baldintzak betetzen badira, penintsulatik edo Baleare Irletatik Kanaria 
Irletara Tarte Produktuen eta Alkoholaren eta Edari Deribatuen gaineko Zergei lotutako produktuak 
igortzen dituztenek: produktuak igortzean lurralde horien artean dagoen ezarpen tasen diferentzia 
aplikatuz ateratzen diren kuoten zenbatekoa. 

3. Garagardoaren gaineko Zerga foru dekretu honetako 26. artikuluan finkatutako tasetan 
eskatuko da Kanarietan. 

4. Tarteko Produktuen gaineko Zerga ondoko ezarpen tasetan artikuluan eskatuko da 
Kanarietan: 

a)Tarteko produktuak, hektolitro bakoitzeko gradu alkoholiko bolumetriko bereganatua 
100eko 15 bol.etik gorakoa ez dutenak: 3,582 pezeta hektolitroko. 

b)Gainerako tarteko produktuak: 5.969 pezeta hektolitro bakoitzeko. 

5. Kanaria Irletan Alkoholaren eta Edari Deribatuen gaineko Zergaren 89.204 pezetako tasan 
eskatuko da hektolitro alkohol puru bakoitzeko, foru dekretu honetako 40. eta 41. artikuluetan 
xedatutakoa eragotzi gabe. 

6. Aurreko hiru apartatuetan aipatutako tasak, halaber, garagardoari, tarteko produktuei eta 
alkoholari eta edari deribatuei aplikatuko zaizkie, hurrenez hurren, baldin eta penintsulan eta Baleare 
Irletan kokatutako fabriketatik edo gordailu fiskaletatik Kanaria Irletara igortzen badira suspentsio 
erregimenaz kanpo. 

7. Ondoko hauek izango dira zerga urraketa larriak: 

a)Artikulu honen 6 apartatuan aipatutako produktuak Kanarietan sartzea, foru dekretu honetan 
eta bere erregelamenduan jarritako baldintzak eta beharkizunak bete gabe. Urraketa hori lurralde 
hartan sartutako produktuen kopuruei zegozkien kuoten hiru halakoaren isunaz zigortuko da, aipatu 
kuotak artikulu honetako 4, 5 eta 6 apartatuetan jaso eta urraketa egitean indarrean dauden tasak 
aplikatuz kalkulatuta. 

b)Artikulu honen 1 apartatuan aipatutako produktuak penintsulan eta Baleareetan sartzea, foru 
dekretu honetan eta garapen erregelamenduetan jarritako baldintzak eta beharkizunak bete gabe. 
Urraketa hori lurralde horietan sartutako produktuen kopuruei zegozkien kuoten hiru halakoaren 
isunaz zigortuko da, igorpenaren momentuan lurralde haien artean dagoen ezarpen tasen diferentzia 
aplikatuz kalkulatuta. III. KAPITULUA GARAGARDOAREN GAINEKO ZERGA 

24. artikulua. Esparru objetiboa 

1. Garagardoaren gaineko Zergaren esparru objetiboa garagardoa eta garagardoaren eta edari 
analkoholikoen nahasketak eratutako produktuak, NC 2206 kodean sailkatuak, izango da, bi 
kasuetan gradu alkoholiko bolumetriko bereganatua %0,5 bol.etik gorakoa bada. 

2. Foru dekretu honetan ezarritako ondorioetarako, garagardotzat hartuko da NC 2203 kodean 
sailkatutako produktu oro. 

25. artikulua. Oinarri ezargarria. 

Oinarri ezargarria zergaren esparru objetiboaren barruko produktuen bolumenaz osatua egongo 
da, 20ºC-ko tenperaturan burututako produktua hektolitrotan adieraziz. 

26. artikulua. Zerga tasak. 

1. Zerga, esparru objetiboaren barruko produktuei dagokienean, epigrafe hauen arabera 
eskatuko da: 

1.a) epigrafea. Gradu alkoholiko bolumetriko bereganatua 100eko 1,2 bol.etik gorakoa ez 
duten produktuak: 0 pezeta hektolitroko. 

1.b) epigrafea. Gradu alkoholiko bolumetriko bereganatua 100eko 1,2 eta 100eko 2,8 bol. 
bitartekoa duten produktuak: 386 pezeta hektolitroko. 

2. epigrafea. Gradu alkoholiko bolumetriko bereganatua 100eko 2,8 bol.etik gorakoa eta Plato 
gradua 11tik beherakoa duten produktuak: 888 pezeta hektolitroko. 

3. epigrafea. Plato gradua 11tik 15era bitartean duten produktuak: 1.395 pezeta hektolitroko. 

4. epigrafea. Plato gradua 15 eta 19ra bitartean duten produktuak: 1.902 pezeta hektolitroko. 

5. epigrafea. Plato gradua 19tik gorakoa duten poduktuak: 128 pezeta hektolitro eta Plato 
gradu bakoitzeko. 

2. Aurreko apartatuan ezarritako ondorioetarako, Plato gradua zehazteko 0,2 graduko aldea 
onartuko da. 

IV. KAPITULUA ARDOAREN ETA EDARI HARTZITUEN GAINEKO ZERGA 

27. artikulua. Esparru objetiboa. 

1. Zergaren esparru objetiboa ardo bareaz, ardo apardunaz, edari hartzitu bareez eta edari 
hartzitu apardunez dago osatua. 

2. Foru dekretu honetan ardo baretzat hartuko dira NC 2204 eta 2205 kodeetan sailkatutako 
produktuak, ardo apardunak izan ezik, honako hau baldin badute: 

a)Gradu alkoholiko bolumetriko bereganatua %1,2 bol.etik %15 bol.era bitartean, beti ere 
produktu burutuaren alkohol guztia hortziduratik badator, edo b)Gradu alkoholiko bolumetriko 
bereganatua %15 bol.etik %18 bol.era bitartean, beti ere graduak artifizialki gehituz lortu ez badira 
eta produktu burutuaren alkohol guztia hortziduratik badator. 

3. Foru dekretu honetan ardo aparduntzat hartuko dira NC 2204.10, 2204.21.10, 2204.29.10 
eta 2205 kodeetan sailkatutako produktu guztiak, baldin eta: 

a)Txanpinoi formako eta lokarriez lotutako tapoia duten botiletan ontziratuak badira, edo 
anhidrido karboniko disolbatuagatik 3 bar-eko edo hortik gorako gainpresioa badute. 

b)Gradu alkoholiko bolumetriko bereganatua %1,2 bol.etik %15 bol.era bitartean badute eta 
produktu burutuko alkohol guztia hortziduratik badator. 

4. Foru dekretu honetan edari hartzitu baretzat hartuko dira NC 2204 eta 2205 kodeetan 
sailkatuta dauden eta aurreko 2 eta 3 apartatuetan jasotzen ez diren produktu guztiak, baita NC 2206 
kodean sailkatutako produktuak ere, edari hartzitu apardunak eta Garagardoaren gaineko Zergaren 
esparru objetiboko produktuak salbu, honako hau baldin badute: 

a)Gradu alkoholiko bolumetriko bereganatua %1,2 bol.etik %5,5 bol.era bitartean, edo 

b)Gradu alkoholiko bolumetriko bereganatua %5,5 vol.etik %15 vol.era bitartean, baldin eta 
produktu burutuko alkohol guztia hortziduratik badator. 

5. Foru dekretu honetan edari hartzitu aparduntzat hartuko dira NC 2206.00.31 eta 2206.00.39 
kodeetan sailkatutako produktu guztiak, baita NC 2204.10, 2204.21.10, 2204.29.10 eta 2205 
kodeetan sailkatutako produktu guztiak ere, aurreko 2 eta 3 apartatuetan aipatzen ez badira, baldin 
eta 

a)Txanpinoi formako eta lokarriez lotutako tapoia duten botiletan ontziratuak badira, edo 
anhidrido karboniko disolbatuagatik 3 bar-eko edo hortik gorako gainpresioa badute. 

b)Gradu alkoholiko bolumetriko bereganatua %1,2 bol.etik %8,5 bol.era bitartean badute, edo 

c)Gradu alkoholiko bolumetriko bereganatua %8,5 bol.etik %15 bol.era bitartean badute eta 
produktu burutuko alkohol guztia hortziduratik badator. 

28. artikulua. Zerga sortzea. 

Foru dekretu honetako 7. eta 11. artikuluetan xedatutakoa xedatuta ere, Ardoaren eta Edari 
Hartzituen gaineko Zerga sortuko da, tarteko produktuen fabriketan suspentsio erregimenean jaso 

den eta foru dekretu honetako 32. artikuluan aipatutako produktuen fabrikazioa erabili den ardoari 
dagokionean, tarteko produktu horiek fabrikatik ateratzen direnean. Suspentsio erregimenarekin ezin 
izango da jarraitu estatuaren lurralde esparruaren barruan kokatutako beste fabriketan edo gordailu 
fiskaletan produktu horiek sartzen badira. 29. artikulua. Oinarri ezargarria. 

Oinarri ezargarria zergaren esparru objetiboaren barruko produktuen bolumenaz osatuta 
egongo da, produktu amaitua 20ºC-ko tenperaturan hektolitrotan adierazita. 

30. artikulua. Zerga tasak. 

Epigrafe hauen arabera eskatuko da zerga: 

1. epigrafea. Ardo bareak. 0 pezeta hektolitroko. 

2. epigrafea. Ardo apardunak. 0 pezeta hektolitroko. 

3. epigrafea. Edari hartzitu bareak. 0 pezeta hektrolitroko. 

4. epigrafea. Edari hartzitu apardunak. 0 pezeta hektrolitroko. 

V. KAPITULUA TARTEKO PRODUKTUEN GAINEKO ZERGA 

31. artikulua. Esparru objetiboa. 

Foru dekretu honen ondorioetarako, tarteko produktutzat hartuko dira, %1,2 bol.etik %22 
bol.era bitarteko gradu alkoholiko bolumetriko bereganatua duten produktu guztiak, NC 2204, 2205 
eta 2206 kodeetan sailkatuak badira eta ez badaude Garagardoaren gaineko Zergaren esparru 
objetiboaren barruan, ezta Ardoaren eta Edari Hartzituen gaineko Zergaren barruan ere. 

32. artikulua. Zergapetu gabeko kasuak. 

Foru dekretu honetako 6. artikuluan jasotako kasuetan ez ezik, ez da Tarteko Produktuen 
gaineko Zergari lotuta egongo Moriles-Montilla, Tarragona, Priorato eta Terra Alta izendapenez 
produktu horiek fabrikatzea ere, gradu alkoholiko bolumetriko bereganatua % 1 bol. baino gehiago 
ez handitzeko moduan alkohola gehitzen denean, baldin eta erregelamenduz jarritako baldintzak 
betez fabrikatzen bada. 

33. artikulua. Oinarri ezargarria. 

Oinarri ezargarria zergaren esparru objetiboaren barruko produktuen bolumenaz egongo da 
osatua, produktu amaitua 20º C-ko tenperaturan hektolitrotan adierazita. 

34. artikulua. Zerga tasa. 

23. artikuluan xedatutakoa eragotzi gabe, honako zerga tasa hauek eskatuko dira Zergan: 

1. Gradu alkoholiko bolumetriko bereganatua 100eko 15etik gorakoa ez duten tarteko 
produktuak: 4.575 pezeta hektolitroko. 

2. Gainerako tarteko produktuak: 7.625 pezeta hektolitroko. 

35. artikulua. Urraketak eta zigorrak. 

Ondoren aipatuko diren kasuetako bakoitzean zigor berezi hauek ezarriko dira: 

a)Tarteko produktuen fabrikan dagoen edo bertan erabiltzen den ardoaren gradu alkoholiko 
bolumetriko bereganatuari dagokionean, gorako diferentziarik badago. Arau urraketa alkohol puruko 
hektolitrotan adierazitako diferentziari legokiokeen kuotaren 100eko 100eko isunaz zigortuko da, 
Ardoaren eta Edari Deribatuen gaineko Zergarako ezarritako zerga tasa aplikatuz. 

b)Fabrikazio prozesuko tarteko produktuen gradu alkoholiko bolumetriko bereganatuei 
dagokienean, fabrikan egonda edo bertatik aterata, beherako diferentziarik badago. Arau urraketa 
alkohol puruko hektolitrotan adierazitako diferentziari legokiokeen kuotaren 100eko 100eko isunaz 
zigortuko da, Ardoaren eta Edari Deribatuen gaineko Zergarako ezarritako zerga tasa aplikatuz. 

c)Ardoa eta edari deribatuak ez diren lehengaietan gorako diferentziarik badago, tarteko 
produktuen fabriketan, erregelamendu bidez baimendutako portzentaiak baino handiagoak direnean. 
Lehengaiei lotutako tarteko produktuei legokiekeen kuotaren 100eko 100eko isunaz zigortuko da 
arau urraketa. 

VI. KAPITULUA ALKOHOLAREN ETA EDARI DERIBATUEN GAINEKO ZERGA 

36. artikulua. Esparru objetiboa. 

Alkoholaren eta Edari Deribatuen gaineko Zergaren esparru objetiboa hauxe da: 

a)%1,2 bol.etik gorako gradu alkoholiko bolumetriko bereganatua duten produktu guztiak, NC 
2106.90.20 kodean eta NC 2207 eta 2208 kodeetan sailkatuak badira, produktu horiek 22a ez den 
izendapen konbinatuaren kapitulu batean sailkatutako produktu baten parte badira ere. 

b)%22 bol.etik gorako gradu alkoholiko bolumetriko bereganatua duten eta NC 2204, 2205 eta 
2206 kodeetan sailkatuak dauden produktuak. 

c)Disoluzioan produktu solidorik edo beste landare produkturik daukan alkohola. 

37. artikulua. Zerga sortzea. 

Foru dekretu honetako 7. eta 11. artikuluetan xedatutakoa xedatuta ere, Alkoholaren eta Edari 
Deribatuen gaineko Zerga sortuko da, tarteko produktuen fabriketan suspentsio erregimenean jaso 
den eta foru dekretu honetako 32. artikuluan aipatutako produktuen fabrikazioa erabili den alkoholari 
dagokionean, tarteko produktu horiek fabrikatik ateratzen diren momentuan. Suspentsio 
erregimenarekin ezin izango da jarraitu estatuaren lurralde esparruan kokatutako beste fabriketan edo 
gordailu fiskaletan produktu horiek sartzen badira. 

38. artikulua. Oinarri ezargarria. 

Oinarri ezargarria zergari lotutako produktuek daukaten alkohol puruaren bolumena izango da, 
20ºC-ko tenperaturan, hektolitrotan adierazita. 

39. artikulua. Zerga tasa. 

Zergaren tasa 114.000 pezetakoa izango da alkohol puruko hektolitro bakoitzeko, 23., 40. eta 
41. artikuluetan ezarritakoa eragotzi gabe. 

40. artikulua. Artisau distilazioaren erregimena. 

1. Artisau distilazioaren erregimena Alkoholaren eta Edari Deribatuen gaineko Zergaren 
bidezko zerga sistema erraztua da, non artisau distilatzaileak sar baitaitezke, erregelamendu bidez 
ezartzen den moduan. Erregimen honi aplikatuko zaizkio, artikulu honetan ezarritakoari aurka egiten 

ez dioten guztian, foru dekretu honetako I. tituluaren I., II. eta VI. kapituluetako xedapenak. 

2. Edari deribatuen zerga ordaintzea. 

Artisau distilazioaren erregimenean egiten diren edariei tarifa hauek aplikatuko zaizkie: 

a)Artisau distilazioaren erregimenaren lehenengo tarifa. 

1.— Zergagaia. Distilatzeko tresnen edukiera dago atxikia tarifa honi. 

2.— Zerga sortzea. Zerga Administrazioari distilatzeko baimena eskatzen zaionean sortuko da 
zerga. 

3.— Sujetu pasiboa. Artisau distilatzailea izango da sujetu pasiboa, zergadun gisa. 

4.— Oinarri ezargarri, alkohol puruko hektolitrotan adierazia, honela aterako da; distilatzeko 
tresna duen galdararen edukierak adierazten duen litro kopurua 0,016 koefizientearekin, distilatzekoa 
den lehengaitik lortutako gradu alkoholiko bolumetrikoarekin, bateko hainbestetan adierazita, eta 
destilatzeko baimena zenbat egunetarako eskatu, kopuru horrexekin biderkatuko da. 

5.— Karga tasa. Zergaren tasa 99.760 pezetakoa izango da alkohol puruko hektolitro 
bakoitzeko. Zerga Kanarietan exigigarria denean, zerga tasa 77.672 pezetakoa izango da alkohol 
puruko hektolitro bakoitzeko. Zenbaki honetan ezarritakoa 41. artikuluan ezarritakoa ezertan 
eragotzi gabe ulertuko da. 

b)Artisau distilazioaren erregimenari dagokion bigarren tarifa. 

1.— Zergagaia. Zuzeneko distilazio etenaren bidez edari deribatuen fabrikazioa egongo da 
tarifa horri atxikia, artisau distilatzaile batek erregimen honen babesean eginda, lehenengo tarifako 
oinarri ezargarria baino handiagoa diren zenbatekoetan. 

2.— Zerga sortzea. Tarifa honei lotutako edari deribatuak fabrikatzean sortuko da zerga. 

3.— Sujetu pasiboa. Sujetu pasiboa artisau distilatzailea izango da, zordun gisa. 

4.— Oinarri ezargarria. Erregimen honetako lehenengo tarifako zerga oinarria baino 
handiagoa duen alkohol puruko hektolitroen kopurua izango da. 

5.— Karga tasa. Zergaren tasa 99.760 pezetakoa izango da alkohol puruko hektrolitroko. 
Zerga Kanarietan exigigarria denean, zerga tasa 77.672 pezetakoa izango da alkohol puruko 
hektolitro bakoitzeko. Zenbaki honetan ezarritakoa 41. artikuluan ezarritakoa ezertan eragotzi gabe 
ulertuko da. 

3. Zerga itzultzea. 

Foru dekretu honetako 15. artikuluaren 5 apartatuan ezarritakoa galerazi gabe, artisau 
distilatzaileek ekoiztutako edariak egiten dituzten beste fabrika batzuetarako ekoiztu ahal izango 
dituzte edariak, eta kasu horietan eskubidea izango dute ordaindutako kuotak itzul dakizkien, 
erregelamendu bidez ezarritako baldintzak betetzen badituzte. 

4. Distilatzaile txikiek Europako Batasuneko beste estatu batzuetan fabrikatutako edariak 
sartzea. 

Batasuneko beste estatu batzuetan finkatuak dauden eta alkohol puruko 10 hektrolitrotik 

gorakoa ez den urteroko ekoizpena lortzen duten ekoizle independienteek fabrikatutako edari 
deribatuei aplikatzekoa den tasa 99.760 pezetakoa izango da alkohol puruko hektrolitroko 5. Arau 
urraketak eta zigorrak. 

a)Zerga urraketa larria izango da distilatzeko baimena lortzeko eskabidean aitortu baino gradu 
alkoholiko gehiago dituzten lehengaiak erabiltzea distilazio prozesuan. Arau urraketa horregatik 
ezarriko den zigorrren isuna 35. artikuluaren a)letran ezarritako prozeduraren bidez ezarriko da, eta 
gutxienez ere 200.000 pezetakoa izango da. 

b)Zerga urraketa larriak, baita foru dekretu honetako 45. artikuluan aipatutako zigor bereziekin 
zigortzen diren arau urraketak ere, behin eta berriro eginez gero, artisau distilazioei buruzko 
erregimenaz behin-behinik edo behin-betikoz probetxatzeko debekua ezarriz ere zigortu ahal izango 
da. 

41. artikulua. Uztagileen erregimena. 

Artisau distilazioen erregimenean lortutako edari deribatuak fabrikatik bertatik uztalagileek 
zuzenean kontsumitzeko erabiltzen badira, erregelamendu bidez ezartzen diren modu eta 
baldintzetan, zerga tasa aplikagarria 26.910 pezetakoa izango da alkohol puruko hektrolitroko. Zerga 
Kanarietan exigigarria denean, zerga tasa 20.850 pezetakoa izango da alkohol puruko hektolitro 
bakoitzeko. Tasa horien aplikazio muga uztagile eta urte bakoitzeko alkohol puruko 16 litro dauzkan 
edari kantitateari egokitzen zaiona izango da. 

42. artikulua. Salbuespenak. 

Salbuetsiak izango dira, erregelamendu bidez ezartzen diren baldintzetan, 9. eta 21. 
artikuluetan aipatzen diren eragiketak ez ezik, honako hauek ere: 

1. Erabat desnaturalizatua izateko erabiltzen den alkohola fabrikatzea eta inportatzea, bai eta 
erabat desnaturalizatutako alkohola inportatzea ere, erregelamendu bidez ezartzen den prozeduraren 
bidez, Batasun barneko zirkulazioaren kasuetan, Europako Batasuneko beste estatu bateko 
xedapenekin bat eginez. 

2. Zati batean desnaturalizatua izateko erabiltzen den alkohola fabrikatzea eta inportatzea, bai 
eta zati batean desnaturalizatutako alkohola inportatzea ere, erregelamendu bidez ezartzen den 
prozeduraren bidez, ondoren gizakiak hartzeko ez beste xedeetarako erabilia izateko. 

3. Aurreko apartatuetan aurreikusitako kasuetan, salbuespenaren onura izateko zirkulazioari 
buruzko obligazioak bete eta alkohol desnaturalizatuen erabilpen edo xedea frogatu egin beharko da. 

4. Botikak egiteko erabiltzen den alkohola fabrikatzea eta inportatzea. Horretarako botikatzat 
hartuko dira gizakiaren edo animalien gaixotasunak sendatu edo prebenitu ditzaketen gaiak edo gai 
konbinazioak. Gizakiei edo animailiei emanda, diagnostiko medikoa ezartzeko edo gizakiaren edo 
animalien funtzio organikoak berrezarri, zuzendu edo aldatzeko balio duten gai edo nahasketa 
guztiak ere hartuko dira botikatzat. Salbuespena botika espezializate farmazeutiko gisa banatzearen 
menpe egongo da, aurretik kasuan kasuko erregistroan inskribatuz gero. 

5. Osasun zentruetan erabilia izateko alhokola fabrikatzea eta inportatzea 6. 22a ez den 
izendapen konbinatuaren kapitulu batean sailkatuta dauden eta zergari lotuta dauden produktuak 
inportatzea, estatuaren lurralde esparruko fabrikazioari foru dekretu honetan jasotako salbuespen edo 
itzulketa kasuetako bat aplikagarria zaionean. 

7. Alkohola ofizialki onartutako zentruetan fabrikatzea, irakaskuntza eta zientzia ez beste 
xedeetarako, horietatik kanpo ateratzen ez bada. 

8. Behar den baimena jasota, zientzia ikerketarako erabiltzen den alkohola fabrikatzea eta 
inportatzea. 

43. artikulua. Kuotak itzultzea. 

10. eta 22. artikuluetan jasotako kasuetan ez ezik, erregelamendu bidez ezartzen diren 
baldintzetan, zergaren kuota itzultzeko eskubidea aitortuko da alkohol desnaturalizatua ezin erabil 
daitekeen fabrikazio prozesuetan alkohola erabiltzen denean ere, baldin eta alkohola prozesutik 
ateratzen den produktuari gaineratzen ez bazaio. 

44. artikulua. Kudeatzeko arau bereziak. 

1. Debekatu egiten da alkohola fabrikatzeko tresna mugikorrak erabiltzea. 

2. Abenduaren 12ko 12/1995 Lege Organikoak, Kontrabandoa Zigortzekoak, 1. artikuluaren 7 
apartatuan ezarritako ondorioetarako, tresna debekatuak izango dira alkohola distilatzeko edo 
zuzentzeko tresnak, erregelamendu bidez horiek ekoiztu, salerosi, mugitu eta edukitzeko ezarritako 
baldintzak betetzen ez dituztenean. 

3. 15. artikuluaren 7 apartatuan ezarritakoa galerazi gabe, espezializate farmazeutikoak eta 
izen konbinatuen 22 ez den kapitulu batean sailkatuak dauden eta alkohol erabat edo zati batean 
desnaturalizatua nahiz 22. eta 42. artikuluetan jasotako salbuespen edo itzulketa kasuetako bat 
aplikatuz sartu zaien alkohola daukaten produktuak zirkulatzea eta edukitzea, zergari dagokionean, 
ez daude atxikirik betebehar formal bakar bati ere. 

45. artikulua. Arau urraketak eta zigorrak. 

1. Ondoan aipatzen diren kasuetan, zerga urraketa arinak izango diren horietan, ondotik 
zehaztuko dira bakoitzari ezarriko zaizkion zigor bereziak: 

a)Erregelamendu bidez ezarritako tramiteak hautsiz edo lan aitortuaren epea bukatuta, 
alkohola ekoizteko tresnak martxan jartzea zigortuko da ekoizpen bolumenari arau urraketa 
sumatzen denean indarra duen zerga tasa aplikatuz aterako litzatekeen kuoten 100eko 150eko isunaz. 
Ekoizpen bolumena alkohol puruko hektolitrotan adieraziko da 20ºC-ko tenperaturan ulertuko da, 
halakorik balitz, lana azkenekoz aitortu zenetik arau urraketa sumatu zenera bitartean, gehienez ere 
hiru hilabeteetan, etengabeko lanean egin litekeena dela. 

b)Zigiluak haustea, alkohola ekoizten duten tresnak funtzionatzea posible egiteko edo gordailu 
zigilatuetatik erauztea zigortuko da aurreko apartatuaren arabera kalkulatutako kuoten 100eko 
100eko isunaz edo gordailuaren edukiera osoaren arabera, hurrenez hurren, salbu Administrazioak 
sumatu baino lehen horri hausturaren berri badu. 

c)Alkohol fabriketako lehengaietako gorako diferentziak, erregelamendu bidez baimendutako 
portzentaiak baino handiagoak badira, lehengai horiek erabiliz fabrikatu litekeen alkohol puruari 
legokiokeen kuoten 100eko 100eko isunaz zigortuko dira. 

d)Edari deribatuak ontziratzeko baimena duten saltokietan egindako zenbaketetan marka 
fiskalik edo onarpen markarik eza, erabilietakoen milako 0,5 baino handiagoa bada, zirkulazioa 
marka horiek babestuta eduki zezaketen edari deribatuen kopuruari dagokion alkohol bolumenari 
arau urraketa sumatzen denean indarra duen zerga tasa aplikatuz aterako liratekeen kuoten 100eko 
150eko isunaz zigortuko da. Ulertuko da edariek %40 bol.eko gradu alkoholiko bolumetriko 
bereganatua dutela eta marka bakoitzean edukiera handieneko ontzietan ontziratuak direla. 

2. Alkohol erabat edo zati batean desnaturalizatuak birgaitzea zerga urraketa larria izango da. 

Zerga kuota eskatu ahal izango da eta alkohol birgaituaren bolumenari arau urraketa sumatzen 
denean indarrean dagoen zerga tasa aplikatuz ateratzen denaren hiru halako isunaz zigortuko da. 
Alkohola, alkohol puruko hektolitrotan adieraziko da, 20ºC-ko tenperaturan. Gainera, alkohola 
birgatua den saltokia behin-behinik, gehienez ere urtebetez, edo behin-betiko itxiarazi ahal izango 
da, Ogasuneko eta Finantzetako foru diputatuak edo Diputatu Kontseiluak horrela erabakitzen badu, 
hurrenez hurren. Ulertuko da alkohol erabat edo zati batean desnaturalizatua birgaitua izan dela zer 
xede edo erabilpen izango duen frogatzen ez denean. 

VII. KAPITULUA HIDROKARBUROEN GAINEKO ZERGA 

46. artikulua. Esparru objetiboa. 

1. Foru dekretu honen ondorioetarako, eta 3 apartatuan xedatutakoa eragotzi gabe, honako 
hauek hartuko dira hidrokarburotzat: 

a)NC 2706 kodean sailkatutako produktuak. 

b)NC 2707.10, 2707.20, 2707.30, 2707.50, 2707.91.00, 2707.99.11 eta 2707.99.19 kodeetan 
sailkatutako produktuak. 

c)NC 2709 kodean sailkatutako produktuak. 

d)NC 2710 kodean sailkatutako produktuak. 

e)NC 271 kodean sailkatutako produktuak, kimikoki purua den metanoa eta propanoa barne, 
baina gas naturala kanpoan utzita. 

f)NC 2712.10, 2712.20.00, 2712.90.31, 2712.90.33, 2712.90.39 eta 2712.90.90 kodeetan 
sailkatutako produktuak. 

g)NC 2715 kodean sailkatutako produktuak. 

h)NC 2901 kodean sailkatutako produktuak. 

i)NC 2902.11, 2902.19.91, 2902.19.99, 2902.20, 2902.30, 2902.41.00, 2902.42.00, 2902.43.00 
eta 2902.44 kodeetan sailkatutako produktuak. 

j)NC 3403.11.00 eta 3403.19 kodeetan sailkatutako produktuak. 

j)NC 3811 kodean sailkatutako produktuak. 

l)NC 3817 kodean sailkatutako produktuak 2. Zergaren esparru objetiboan sartuko dira 
aurreko apartatuan jasota dauden eta karburante gisa nahiz karburanteetarako edo zenbait 
karburanteren amaierako bolumena handitzeko aditibo moduan erabiliko diren produktuak ere. 

3. Halaber, zergaren esparru objetiboan sartuko dira artikulu honetako 1 apartatuan jasotakoez 
bestelako hidrokarburoak (ikatza, lignitoa, zohikatza edo bestelako hidrokarburo solidoak eta gas 
naturala izan ezik), baldin eta erregai gisa erabiliko badira. 

47. artikulua. Zergapetu gabeko kasuak. 

1. Ez dira zergapetuta egongo berekin ondoko hauek dakartzaten autokontsumoko eragiketak: 

a)Suspentsio erregimenean dauden hidrokarburoak erabiltzea, karburantea edo erregaia ez 

diren erabileretan. 

b)Hidrokarburoak erregai moduan erabiltzea, hidrokarburoak suspentsio erregimenean 
fabrikatzeko prozesuan. 

2. Estatuaren lurralde esparruan Hidrokarburoen gaineko Zergari lotu gabe egongo dira 
ondorengo hauek: Espainia ez den Batasuneko beste estatu baten lurralde esparruan jadanik 
kontsumogai jarrita dauden eta ibilgailu komertzialen deposituetan sartuta dauden eta ibilgailu horien 
karburante gisa erabiliko diren hidrokarburoak, bai eta garraioaldian zehar edukiontzietako sistema 
funtzionarazteko edukiontzi berezietan dauden hidrokarburoak ere. . 

Agindu honen eta 51. artikuluko 5 eta 6 apartatuen ondorioetarako, honelaxe ulertuko dira 
ondoko hauek: 

a)«Depositu arruntak»: 

— Aztergai den garraiobidearen mota bereko garraiobide guztietan fabrikatzaileak modu 
iraunkorrean jarritako deposituak, beren kokaera iraunkorra dela-eta karburantea zuzenean 
erabiltzeko aukera ematen dutenak, bai ibilgailuen trakziorako bai, hala dagokionean, hozte sistemek 
eta beste sistema batzuek garraioaldian behar duten funtzionamendurako ere. Halaber, «depositu 
arruntzat» hartuko dira garraiobideetara egokitutako gas deposituak, gasa karburante moduan 
zuzenean erabiltzeko aukera ematen dutenean, bai eta garraiobideak izan ditzakeen beste sistema 
batzuetara egokitutako deposituak ere. 

— Aztergai den garraiobidearen mota bereko edukiontzi guztietan fabrikatzaileak modu 
iraunkorrean jarritako deposituak, beren kokaera iraunkorra dela-eta karburantea zuzenean 
erabiltzeko aukera ematen dutenak, erabilera bereziko edukiontziek izan ditzaketen hozte sistemak 
eta beste sistema batzuek garraioaldian zehar duten funtzionamendurako. 

b)«Edukiontzi bereziak»: Hozte, oxigenatze edo isolatze termikoko sistemetara nahiz 
bestelako sistemetara bereziki egokitutako dispositiboz hornitutako edukiontziak. 

48. artikulua. Oinarri ezargarria. 

1. Zergaren oinarria zergari lotutako produktuen bolumena izango da, 15ºC-ko tenperaturan 
neurtutako mila litroka adierazita. Halere, pisu edo energia unitatetan adierazitako zerga tasa duten 
produktuentzat, oinarria tonatan adierazitako produktuaren pisua izango da edo, bestela, gigajuliotan 
(GJ)adierazitako energia ahalmena. 2. Bolumena tenperaturaren arabera zehazteko, Izendapenaren 
Nazioarteko Erakundearen taulak erabiliko dira, ISO 91/1-1982 erreferentziaren bitartez. 

49. artikulua. Kontzeptuak eta definizioak. 

1. Zerga honen ondorioetarako, definizio hauek eman dira: 

a)«Gasolina beruneztatua»: NC 2710.00.26, 2710.00.34 eta 2710.00.36 kodeetan sailkatutako 
produktuak, zertan erabiltzen diren kontuan hartu gabe. 

b)«Berunik gabeko gasolina»: NC 2710.00.27, 2710.00.29 eta 2710.00.32 kodeetan 
sailkatutako produktuak, zertan erabiltzen diren kontuan hartu gabe. 

c)«Gainerako olio arinak»: NC 2710.00.11tik 2710.00.39ra bitarteko kodeetan sailkatuta 
dauden eta gasolina beruneztatua edo berunik gabea ez diren produktuak. NC 2710.00.21 eta 
2710.00.25 kodeetan sailkatutako produktuak direnean, apartatu honetan sartuz gero eratorritako 
xedapenak handizkako mugimendu komertzialei besterik ez zaizkie aplikatuko. 

d)«Kerosenoa»: NC 2710.00.51 eta 2710.00.55 kodeetan sailkatutako produktuak. 

e)«Gainerako bitarteko olioak»: NC 2710.00.41etik 2710.00.59ra bitarteko kodeetan sailkatuta 
dauden eta kerosenoa ez diren produktuak. NC 2710.00.59 kodean sailkatutako produktuak direnean, 
apartatu honetan sartuz gero eratorritako xedapenak handizkako mugimendu komertzialei besterik ez 
zaizkie aplikatuko. 

f)«Gasolioa»: NC 2710.00.61etik 2710.00.69ra bitarteko kodeetan sailkatutako produktuak. 

g)«Fuelolioa»: NC 2710.00.71tik 2710.00.78ra bitarteko kodeetan sailkatutako produktuak. 

h)«Petrolioaren gas likidotua (PGL)»: NC 2711.12.11tik 2711.19.00ra bitarteko kodeetan 
sailkatutako produktuak. 

i)«Metanoa»: karbono atomo bat duen hidrokarburoa da, osaera kimiko definitua duena, purua 
edo komertzialki purua dena eta NC 2711.29.00 kodean sailkatuta dagoena. 

j)«Petrolioaren gainerako gasak»: NC 2711 sailkatuta dauden eta petrolioaren gas likidotua, 
metanoa edo gas naturala ez diren produktuak. 

k)«Kontrolpeko beste hidrokarburo batzuk»: NC 2707.10, 2707.20, 2707.30, 2707.50, 
2901.10, 2902.20, 2902.30, 2902.41.00, 2902.42.00, 2902.43.00 eta 2902.44 kodeetan sailkatutako 
produktuak. 

l)Artikulu honetan definitutzat hartuko da otsailaren 25eko Kontseiluaren 92/12/EEE 
Arteztarauak, zerga bereziei lotutako produktuen erregimen orokor, edukitza, zirkulazio eta 
kontrolari buruzkoak, jasotako kontrol eta zirkulazio xedapenak aplikagarri zaizkion beste edozein 
hidrokarburo, urriaren 19ko Kontseiluaren 92/81/EEE Arteztarauak, Hidrokarburoen gaineko Zerga 
Bereziaren egiturak bateratzen dituenak, 2.bis artikuluaren 2 apartatuan xedatutakoaren arabera 
(abenduaren 22ko Kontseiluaren 94/74/EEE Arteztarauaren idazkerari jarraituz). 

2. Zerga honen ondorioetarako, honelaxe ulertuko dira honako hauek: 

a)Karburante moduko erabilera: Hidrokarburoen gaineko Zergaren esparru objetiboan 
sartutako produktu bat erabiltzea erregai gisa edozein motore motatan. 

b)Erregai moduko erabilera: Hidrokarburo bat errekuntza bitartez erabiltzea berokuntza 
helburuetarako, baina karburante moduan erabili gabe. 

50. artikulua. Zerga tasak. 

1. Zerga tarifa eta epigrafe hauen arabera eskatuko da: 

1. tarifa: 

1.1. epigrafea. Gasolina beruneztatuak: 66.161 pezeta mila litroko. 

1.2.1. epigrafea. 97 O.I. (oktanaje indizea)edo oktanaje handiagoa duten berunik gabeko 
gasolinak: 65.855 pezeta mila litroko. 

1.2.2. epigrafea. Berunik gabeko gainerako gasolinak: 60.750 pezeta mila litroko. 

1.3. epigrafea. Erabilera orokorreko gasolinak: 44.107 pezeta litroko. 

1.4. epigrafea. 54. artikuluaren 2 apartatuan jasotako erabileretan karburante gisa eta, oro har, 
erregai gisa erabil daitezkeen gasolioak: 12.865 pezeta mila litroko. 

1.5. epigrafea. Fuelolioak: 2.195 pezeta tona bakoitzeko. 

1.6. epigrafea. Erabilera orokorreko PGL: 129.973 pezeta tona bakoitzeko. 

1.7. epigrafea. Zerbitzu publikoko ibilgailuetan karburante gisa erabil daitekeen PGL: 9.333 
pezeta tona bakoitzeko. 

1.8. epigrafea. Karburanteen erabileraz bestelakoa duten PGL: 1.205 pezeta tona bakoitzeko. 

1.9. epigrafea. Erabilera orokorreko metanoa: 2.750 pezeta gigajulio bakoitzeko. 

1.10 epigrafea. Karburantearen erabileraz bestelakoa duen metanoa: 25,36 pezeta gigajulio 
bakoitzeko. 

1.11. epigrafea. Erabilera orokorreko kerosenoa: 47.691 pezeta mila litroko. 

1.12. epigrafea. Karburanteen erabileraz bestelakoa duen kerosenoa: 23.626 pezeta mila 
litroko. 

2. tarifa: 

2.1. epigrafea. Arrikatz mundrunak eta NC 2706 kodean sailkatutako gainerako produktuak: 
1.5. epigraferako jarritako tasa. 

2.2. epigrafea. Bentzolak eta NC 2707.10; 2707.20; 2707.30 eta 2707.50 kodeetan sailkatutako 
gainerako produktuak: 1.1. epigraferako jarritako tasa. 

2.3. epigrafea. Kreosotaren olioak; NC 2707.91.00 kodean sailkatutako produktuak: 1.5. 
epigraferako jarritako tasa. 

2.4. epigrafea. Olio gordinak eta NC 2707.99.11 eta 2707.99.19 kodeetan sailkatutako 
gainerako produktuak: 1.5. epigraferako jarritako tasa. 

2.5. epigrafea. Gas naturalaren olio gordin kondentsatuak, NC 2709 kodean sailkatuak eta 
erabilera orokorrekoak: 1.11. epigraferako jarritako tasa. 

2.6. epigrafea. Gas naturalaren olio gordin kondentsatuak, NC 2709 kodean sailkatuak eta 
karburantearen erabileraz bestelakoa dutenak: 1.12. epigraferako jarritako tasa. 

2.7. epigrafea. NC 2709 kodean sailkatutako gainerako produktuak: 1.5. epigraferako jarritako 
tasa 2.8. epigrafea. Gasolina bereziak eta, erabilerari begiratu gabe, NC 2710.00.21, 2710.00.25, 
2710.00.37 eta 2710.00.39 kodeetan sailkatutako gainerako produktuak: 1.1. epigraferako jarritako 
tasa. 

2.9. epigrafea: Kerosenoez bestelako tarteko olioak, erabilerari begiratu gabe NC 2710.00.59 
kodean sailkatuak eta erabilera orokorrekoak: 1.11. epigraferako jarritako tasa. 

2.10. epigrafea. Kerosenoez bestelako tarteko olioak, erabilerari begiratu gabe NC 2710.00.59 
kodean sailkatuak eta karburanteaz bestelako erabilera dutenak: 1.12. epigraferako jarritako tasa. 

2.11 epigrafea. Erabilerari begiratu gabe NC 2710.00.87, 2710.00.88, 2710.00.89, 2710.00.92, 

2710.00.94, 2710.00.96 eta 2710.00.98 kodeetan sailkatutako olio astunak eta prestakinak: 1.5. 
epigraferako jarritako tasa. 

2.12. epigrafea. NC 2711.29.00 kodean sailkatutako hidrokarburo gaseosoak, erabilera 
orokorrekoak direnak, metanoa izan ezik: 1.9. epigraferako jarritako tasa. 

2.13. epigrafea. NC 2711.29.00 kodean sailkatutako hidrokarburo gaseosoak, karburanteaz 
bestelako erabilera dutenak, metanoa izan ezik: 1.10. epigraferako jarritako tasa. 

2.14. epigrafea. Erabilerari begiratu gabe, NC 2712.10; 2712.20.00; 2712.90.39 eta 2712.90.90 
kodeetan sailkatutako baselina eta gainerako produktuak: 1.5. epigraferako jarritako tasa. 

2.15. epigrafea. NC 2715 kodean sailkatutako nahasketa bituminosoak: 1.15 epigraferako 
jarritako tasa. 

2.16. epigrafea. Zergaren esparru objetiboan sartuta dauden eta NC 2901 eta 2902 kodeetan 
sailkatuta dauden osaera kimiko jakineko hidrokarburoak: 1.1. epigraferako jarritako tasa. 

2.17. epigrafea. 3403.11.00 eta 3403.19 kodeetan sailkatutako prestakinak: 1.5. epigraferako 
jarritako tasa. 

2.18. epigrafea. NC 3811 kodean sailkatutako detonazio aurkako prestakinak eta aditiboak. 
1.1. epigraferako jarritako tasa. 

2.19. epigrafea. NC 3817 kodean sailkatutako alkilbentzenoen nahasketak eta alkilnaftalenoen 
nahasketak: 1.5. epigraferako jarritako tasa. 

2. Foru dekretu honetako 46. artikuluaren 2 eta 3 apartatuetan jasotako produktuei aplikatuko 
zaizkie zergaren 1. tarifan sartuta dauden eta erabilera ahalmena baliokidea duten hidrokarburoei 
dagozkien zerga tasak, foru dekretu honetako 54. artikuluaren 1 apartatuan aipatutako erabilera 
baimenaren espedientetik ateratzen denaren arabera . 

3. 8. artikuluaren 6 apartatuan jasotakoa eragotzi gabe, 1.4, 1.7, 1.8, 1.10, 1.12, 2.10 eta 2.13 
epigrafeetarako jarritako tasa murriztuen aplikazioa baldintzatuta geratuko da trazatzaile eta 
markatzaileak gehitzeari buruz jarritako baldintzak betetzera, bai eta produktuei benetan emandako 
erabilerara ere. Baldintza horien artean berariazko ordainketa moduak jaso daitezke. 

51. artikulua. Salbuespenak. 

Foru dekretu honek 9. artikuluan jasotako eragiketez gain, ondorengo eragiketak salbuetsita 
egongo dira, erregelamenduz jarritako balkdintzetan eta 53. artikuluaren 4 apartatuan jasotakoa 
eragotzi gabe: 

1. Zergaren esparru objetiboan sartuta dauden eta bere 2. tarifan jasota dauden produktuak 
fabrikatzea eta inportatzea, baldin eta karburante edo erregaiaz bestelako erabilera emango bazaie. 

2. Zergaren esparru objetiboan sartutako produktuak fabrikatzea eta inportatzea, baldin eta 
erabilera hauek izan beharko badituzte: 

a)Aire nabigazioan, aisiarako abiazio pribatuan izan ezik, karburante gisa erabiltzea. 

b)Nabigazioan, arrantza barne, eta aisiarako nabigazio pribatuan izan ezik, karburante gisa 
erabiltzea. 

c)Indarretxeetan elektrizitatea sortzea, edo indarretxe konbitatuetan elektrizitatea eta beroa 
sortzea. 

d)Trenbidezko garraioan karburante gisa erabiltzea. 

e)Aireontzi eta urontziak egin, aldatu, probak egin eta mantenimendua egitean erabiltzea. 

f)Nabigazio bideak eta portuak dragatzeko lanetan erabiltzea. 

g)Erredukzio kimikoaren helburuez labe garaietan injektatzea, erregai nagusi moduan 
erabiltzen den ikatzari gehituta, bai eta injekzio horretatik zeharka berokuntza helburuko errekuntza 
lortzen denean ere. 

Hemengo 2 apartatuan aipatutako kasuetan gasolioa erabiltzeari dagokionean salbuespena 
aplikatu ahal izateko, gasolioak eraman beharko du tasa murriztua erabiltzeko erregelamenduz 
eskatutako trazatzaile eta markatzaileak, autokontsumoko eragiketen kasuan izan ezik. 

3. Jarraian zerrendatuko diren produktuak fabrikatzea eta inportatzea edo merkaturatzea, 
baldin eta karburante gisa erabiliko badira, zuzenean edo ohiko karburanteekin nahastuta, 
kutsagarritasun txikiagoko produktuen garapen teknologikorako jarduera aintzindarien esparruan: 

a)Nekazaritzako edo landare jatorriko produktuetatik (bioetanola)ekoiztutako alkohol etilikoa, 
Europako Elkarteen arantzelaren 2207.20.00 10/80 azpisailean definitutakoa, berez nahiz aldez 
aurreko aldaketa kimikoa eginez erabilita. 

b)NC 2905.11.00 kodean definituta dagoen eta nekazaritzako edo landare jatorriko 
produktuetatik lortzen den alkohol metilikoa (metanola), berez nahiz aldez aurreko aldaketa kimikoa 
eginez erabilita. 

c)NC 1507, 1508, 1510, 1511, 1512, 1513, 1514 eta 1515 kodeetan definitutako landare 
olioak. 

d)Kimikoki aldatutako eta NC 1518 kodean definitutako landare olioa. 

4. Maiatzaren 14ko 20/1986 Oinarrizko Legeak, Hondakin Kutsagarri eta Arriskutsuei 
buruzkoak, jasotako olioak erregai moduan erabiltzea, baldin eta aipatu legean eta hori garatzeko eta 
gauzatzeko araudian jasotakoa betez erabiltzen badira. 

5. Turismoko ibilgailuen depositu arruntetan dauden karburanteak inportatzea, bai eta depositu 
mugikorretan gehienez ibilgailuko 10 litroraino dagoen karburantea ere, karburantea eduki eta 
garraiatzeari buruzko araudia aplikatzea eragotzi gabe. 

6. Ibilgailu komertzialen eta edukiontzi berezien depositu berezietan dauden karburanteak 
inportatzea, gehienez 200 litroraino. 

52. artikulua. Kuotak itzultzea. 

Zerga dela-eta ordaindutako kuotak itzultzeko eskubidea aitortuko da, erregelamenduz 
jasotzen diren baldintzetan, 10. artikuluan jasotako kasuetan ez ezik beste hauetan ere: 

a)Ustiapen industrialen titularrek zergari lotuta dauden eta haren 1. tarifako tasak aplikagarriak 
zaizkien produktuak zuzenean edo zeharka kontsumitzea, erregai eta karburanteaz bestelako 
erabileretan. 

b)Aisiarako nabigazio pribatuaz bestelakoa egiten duten urontziak gasolioaz hornitzea. Kuota 
itzultzeko, haiei hornitutako gasolioak tasa murriztua aplikatzeko erregelamenduz eskatutako 
trazatzaile eta markatzaileak eraman behar ditu. 

c)Kutsagarritasun txikiagoko produktuen garapen teknologikorako proiektu aintzindarietan 
zergari lotutako produktuak erabiltzea, bereziki baliabide berriztagarrietatik abiatuz lortutako erregai 
eta karburanteak. 

d)Ustekabean beste batzuekin nahastu diren edo kutsatu diren zergari lotutako produktuak 
fabrikara edo gordailu fiskalera itzultzea. 

53. artikulua. Kudeatzeko arau bereziak. 

1. Foru dekretu honetako 4. artikuluaren 9 apartatuan jasota eragotzi gabe, hauek hartuko dira 
fabrikatzat: 

a)49. artikuluaren 1 apartatuan definituta dauden zergari lotutako produktuak tratamendu jakin 
batera jartzeko erabiltzen diren establezimenduak, izendapen konbinatuko 27. kapituluaren 4 
zenbakiko ohar osagarrian jasotako kontzeptuaren arabera. 

b)Titularrek hala eskatzen badute, zergari lotuta dauden eta haren 1. tarifan jasota dauden 
produktuak eraldakuntza kimiko baterako prestatzen dituzten establezimenduak. Horretarako, 
«eraldakuntza kimikotzat» hartuko da produktuaren molekulak eraldatzeko helburua duen edozein 
eragiketa. 

2. Foru dekretu honetako 4. artikuluaren 10 apartatuan jasotakoa jasota ere, ez dira 
fabrikaziotzat hartuko zergari lotutako produktu baten erabiltzaileak establezimendu berean hura 
berriz erabiltzeko egiten dituen eragiketak, baldin eta berak ordaindutako zerga berriz erabilitako 
produktuari dagokiona baino txikiagoa ez bada. 

3. Foru Dekretuko 4. artikuluaren 9 apartatuan jasotakoa jasota ere, ez dira fabrikatzat hartuko 
zergari lotutako produktuen kopuru txikiak osagarri moduan lortzen dituzten establezimenduak. 
Kasu horietan zerga likidatu eta ordaintzeko prozedura erraztua finkatuko da erregelamenduz. 

4. Hidrokarburoen gaineko Zergaren esparru objetiboan sartuta dauden eta 49. artikuluaren 1 
apartatuko definizioetan jaso gabe dauden produktuen zirkulazioa, edukitza eta erabilera ez da lotuta 
egongo zerga horri buruzko berariazko beharkizun formaletara, haien jatorria eta abiapuntua 
zuzenean onargarriak diren frogabideen bitartez frogatzeko obligazioa eragotzi gabe. 

5. Foru Dekretuko 51. artikuluaren 1 apartatuan jasotako salbuespena aplikatzen zaien 2. 
tarifako produktuei dagokienez, ondorengo arau berezi hauek bete beharko dira: 

a)Aurreko 1 apartatuko a) letran jasotakoa eragotzi gabe, ez da fabrikaziotzat hartuko 2. tarifan 
jasotako produktuak lortzea suspentsio erregimena amaitu zaien 2. tarifako beste produktuetatik 
abiatuz. Horrek ez du kenduko 51. artikuluaren 1 apartatuan jasotako salbuespenaren aplikazioagatik 
exigigarriak diren beharkizunak betetzea. 

b)Apartatu honetan aipatutako 2. tarifako produktuak erregai edo karburante gisa gerora 
erabiltzen direnean, helburu horietarako erabili edo merkaturatzen dituenari eskatuko zaio zerga, 
erregelamenduz jasotako prozeduraren arabera. 

54. artikulua. Erabilera debekatzea eta mugatzea. 

1. Debekatuta dago foru dekretu honetako 46. artikuluaren 2 apartatuan aipatutako produktuak 

karburante gisa erabiltzea edo artikulu horretako 3 apartatuan aipatutako hidrokarburoak erregai 
moduan erabiltzea, salbu Ogasun eta Finantza Departamentuak espresuki baimendu badu 
interesatuek eskatuta hasiko den espediente baten ebazpenaren ondorioz. Aipatu espedientean 
zehaztuko da zein den zergaren 1. tarifakoen artean espedientearen aztergaia den produktuaren 
antzeko erabilera duen hidrokarburoa. 

2. Gasolioa karburante gisa erabiltzean, zergaren 1. tarifako 1.4 epigrafean jasotako tasa 
aplikatuz, ondoko hauetara mugatuko da: 

a)Nekazaritzan erabilitako traktoreen eta nekazaritzako makineriaren motoreak; barazkigintza, 
abeltzaintza eta basozaintza ere sartuko dira. 

b)Motore finkoak. 

c)Herri bideetan ibiltzeko gai ez den meatzaritzako makineriaren motoreak, baldin eta 
Meatzeei buruzko uztailaren 21eko 22/1973 Legeak eta hori aldatzen duen azaroaren 5eko 54/1980 
Legeak araututako jardueretan erabilitako makineria bada. 

Apartatu honetan eta 51. artikuluaren 2 apartatuan jasotako kasuetan izan ezik, debekatuta 
egongo da erregelamenduz jasotakoaren arabera trazatzaile eta markatzaileak sartu zaizkion gasolioa 
karburante gisa erabiltzea. 

3. Fuelolioak karburante gisa erabiltzea motore finkoetara eta urontzi eta trenetara mugatuko 
da. 

4. Petrolioaren gas likidotua (PGL)karburante gisa erabiltzea, zergaren 1. tarifako 1.7 
epigrafean jasotako tasa aplikatuz, ondoko hauetara mugatuko da: zerbitzu publikoko ibilgailuetara, 
probalekuetan kontrolpean jarritako eztanda motoreetara eta lokal itxietan erabiltzen diren 
merkantziak garraiatu edo igotzeko orgen motoreetara. 

5. Debekatuta dago zergaren 1. tarifako 1.8 eta 1.12 epigrafeei dagozkien tasa murriztuak 
aplikatzeko erregelamenduz jasotako trazatzaile eta markatzaileak dauzkaten PGL eta kerosenoak 
karburante gisa erabiltzea. 

6. Artikulu honetan jasotako debekuak eta mugak zergaren 1. tarifan jasotako olio mineralen 
antzeko erabilera duten produktuei zabalduko zaizkie, aurreko 1 apartatuan ezarritakoaren arabera. 
55. artikulua. Urraketak eta zigorrak. 

1. Zerga urraketa arina izango da foru dekretu honek 54. artikuluan jasotako erabilera debeku 
eta mugak ez betetzea. Urraketa horiek artikulu honetan xedatutakoaren arabera zigortuko dira, zerga 
urraketa larriak egiteagatik foru dekretu honetako 19. artikuluan jasotakoaren arabera jar daitezkeen 
zigorrei begiratu gabe. 

2. Urraketa horiek egiteagatik erantzukizuna egoztearen ondorioetarako, hauexek hartuko dira 
autoretzat: 

a)Foru dekretu honek 46. artikuluaren 3 apartatuan aipatutako hidrokarburoak erregai moduan 
erabiltzen dutenak baimenik gabe. 

b)Funtzionamendurako espresuki baimendu gabeko karburanteak deposituetan erabili edo 
edukitzen dituzten ibilgailu autopropulsatuen, urontzien eta makinerien titularrak, nahiz eta titularrak 
berak ez gidatu edo eraman, salbu apartatu honen ondorengo letran eta 3 apartatuan jasotako 
kasuetan bada. 

c)Aurreko letran aipatutako ibilgailu eta urontzien errentariak, gidaririk edo patroirik gabeko 
alokairu kontratua dagoenean, baldin eta deskubritzen bada arau urraketa kontratua egin den 
egunetik makineria, ibilgailua edo urontzia beren titularrei itzuli zaion egunera bitartean. 

3. Lapurketa gertatu denean, ez zaizkie ibilgailu edo urontzien titularrei egotziko salaketa 
egunetik berreskurapen egunera bitartean sumatutako arau urraketak. 

4. Urraketaren autorea edo autoreetako bakoitza 100.000tik 2.000.000 pezetara bitarteko 
isunez zigortuko da. Aldi berean, 2 apartatuko b) eta c) letretan aipatutako kasuetan makineria, 
ibilgailua edo urontzia zigilatu eta ibilgetzeko agindua emango da hilabete eta urtebete bitarteko 
eperako. Azken zigor horren ordez izaera nagusiz jarritako isuna bikoiztu daiteke, baldin eta bestela 
herri onura orokorrarentzat kalte larria etor daitekeela antzematen bada. 

5. Urraketa mota horiek behin eta berriz eginez gero, aurreko apartatuan jarritako mugak 
200.000 eta 4.000.000 pezetako isuneraino eta bi hilabete eta lau urteko ibilgetze epera arte gehituko 
dira. 

Urraketa behin eta berriz egin dela ulertuko da urratzaileak beste urraketa egin aurreko bi 
urteetan ebazpen irmoaren arabera ziigortua izan bada aurreko artikuluan jasotako edozein debeku 
urratzeagatik. 

6. Ibilgailua edo urontzia zigilatu edo ibilgetzeko agindua ez betetzeak berarekin ekarriko du 
berriz zigilatzea hasieran erabakitako epearen bikoitzean. Gertakari horiek errepikatzeak berarekin 
ekarriko du ibilgailua edo urontzia behin-betiko konfiskatzea, geroago enkante irekian saltzeko. 

7. Ogasuneko zuzendari nagusiak erabakiko du artikulu honetan jasotako zigorrak jartzea, 
interesatuei entzute emango zaien espedientea tramitatu ondoren. Erabakiaren aurka errekurtsoa jar 
daiteke bide ekonomiko-administratiboan. VIII. KAPITULUA TABAKO LABOREEN GAINEKO 
ZERGA 

56. artikulua. Esparru objetiboa. 

Zerga honen ondorioetarako, ondoko hauek hartuko dira tabako laboretzat: 

1. Zigarroak eta zigarrotxoak. 

2. Zigarriloak. 

3. Tabako xehea. 

4. Erretzeko gainerako tabakoak. 

57. artikulua. Zerga ez ordaintzeko kasuak. 

6. artikuluan jasotako kasuez gain, ez da zerga ordaindu beharko Zerga Administrazioaren 
kontrolpean suntsitzen diren tabako laboreak fabrikatu eta inportatzeagatik, erregelamenduzko 
jasotako moduan eta baldintzetan, fabriken eta gordailu fiskalen barruan. 

58. artikulua. Oinarri ezargarria. 

1. Hona hemen oinarriaren osaera: 

a)Tasa proportzionalak aplikatzeko: laboreen balioa penintsulako edo Baleare Irletako tabako 
eta tinbre estankoetan, zerga guztiak barne. Balio hori jendearentzako salmentaren gehieneko 

prezioaren arabera kalkulatuko da. 

b)Berariazko tasak aplikatzeko: unitate kopurua. 

2. Aurreko apartatuaren a) letran jasotakoaren ondorioetarako, fabrikatzaile eta inportatzaileek 
merkaturatu baino lehen jakinaraziko dituzte, erregelamenduz jasotako moduan, beraiek tabako 
labore desberdinentzat jarritako jendearentzako salmentaren gehieneko prezioak, bai eta prezio 
horietan sartzen dituzten aldaketak ere. 

59. artikulua. Kontzeptuak eta definizioak. 

1. Zerga honen ondorioetarako, ondoko hauek hartuko dira zigarro edo zigarrotxotzat, baldin 
eta jendaurrean aurkeztutako modu berean erretzeko badira: 

a)Tabako naturalez erabat osatutako tabako bildurak. 

b)Tabako naturalezko kanpo geruza batez osatutako tabako bildurak. 

c)Zigarroen ohiko kolorezko kanpo geruza batez eta azpigeruza batez (biak tabako berreginez 
osatuak ( osatutako tabako bildurak, baldin eta gutxienez tabako partikulen pisuaren 100eko 60ak 
1,75 milimetrotik gorako zabalera eta altuera badu eta geruza zigarroaren luzerako ardatzarekiko 30 
graduko gutxieneko angeluaz kokatuta badago biribilean. 

d)Zigarroen ohiko kolorezko kanpo geruza batez (tabako berreginez osatua( osatutako tabako 
bildurak, baldin eta iragazki eta ahorik gabeko pisu unitarioa 2,3 gramokoa edo handiagoa bada eta 
gutxienez tabako partikulen pisuaren 100eko 60ak 1,75 milimetrotik gorako zabalera eta luzera badu 
eta tabako bilduren perimetroa gutxienez luzeraren herenean 34 milimetrokoa edo handiagoa bada. 

Labore horiek zigarro edo zigarrotxotzat hartuko dira pisua unitate bakoitzeko 3 gramo baino 
handiagoa den edo ez ikusita 2. Halaber, zigarro edo zigarrotxotzat hartuko dira tabakoaz bestelako 
sustantziez zati batean osatutako produktuak ere, aurreko 1 apartatuko gainerako irizpideei 
erantzuten dietenean, baldin eta ondorengo geruzetako batez osatuta badaude: 

a)Tabako naturaleko geruza bat. 

b)Tabako berreginez osatutako geruza bat eta azpigeruza bat. 

c)Tabako berreginezko geruza bat. 

3. Zerga honen ondorioetarako, zigarrilotzat hartuko dira jatorrizko itxuran erre daitezkeen eta 
aurreko apartatuen arabera zigarroak edo zigarrotxoak ez diren tabako bildurak. Halaber, 
zigarrilotzat hartuko dira manipulazio ez industrial soil baten bitartez zigarrilo zorroetan sartu edo 
erretzeko paperaren orriez inguratzen diren tabako bildurak ere. 

Aurreko parrafoan aipatutako tabako bildura bi zigarrilotzat hartuko da, zerga honen 
aplikazioaren ondorioetarako, 9 eta 18 zentimetro bitarteko luzera duenean, eta hiru zigarrilotzat, 
berriz, 18 eta 27 zentimetro bitarteko luzera duenean, eta horrela elkarren segidan progresio berari 
jarraituz. Luzera neurtzean, ez da kontuan hartuko ez zigarriloaren iragazkia ezta ahoa ere. 

4. Zerga honen ondorioetarako, erretzeko tabakotzat edo tabako xehetzat hartuko dira ondoko 
hauek: 

a)Beste modu batez ebaki edo zatitu den nahiz plantxan haritu edo prentsatu den tabakoa, 
aurreko apartatuetan sartuta ez dagoenean, baldin eta geroko eraldaketa industrialik izan gabe erre 

badaiteke. 

b)Txikizka saltzeko egokitu den tabakoaren hondarrak, zigarro, zigarrotxo edo zigarriloak ez 
direnak, baldin eta erre badaitezke. 

5. Zerga honen ondorioetarako, tabako xehetzat hartuko da aurreko apartatuan 
definitutakoaren arabera erretzeko den tabakoa, baldin eta tabako partikulen pisuaren 100eko 25ak 
baino gehiagok milimetro batetik beherako ebakidura-zabalera badu. 

6. Halaber, erretzeko zigarrilo eta tabakotzat hartuko dira debekatu gabeko trafiko sustantziez 
oso-osorik edo zati batean osatutako produktuak, tabakoa ez izan arren, aurreko 3 eta 4 apartatuetan 
jarritako gainerako irizpidei erantzuten dietenean. Dena den, tabakorik ez duten produktuak ez dira 
halakotzat hartuko oso-osorik sendagarria den funtzioa dutela frogatzen denean. 

7. Zerga honen ondorioetarako, fabrikatzailetzat hartuko da tabakoa jendeari saltzeko 
egokitutako tabako labore bihurtzen duen pertsona. 

60. artikulua. Zerga tasak. 

Tarifa honen arabera eskatuko da zerga: 

1. epigrafea. Zigarroak eta zigarrotxoak: 100eko 12,5. 

2. epigrafea. Zigarriloak. Aldi berean beste karga hau izango dute: 

a)Tasa proportzionala: 100eko 54. 

b)Berariazko tasa: 500 pezeta 1.000 zigarrilo bakoitzeko. 

3. epigrafea. Tabako xehea: 100eko 37,5. 

4. epigrafea. Gainerako tabako laboreak: 100eko 22,5 61. artikulua. Salbuespenak. 

1. Salbuetsita egongo dira, erregelamenduz jarritako baldintzetan, foru dekretu honetako 9. 
artikuluan jasotako eragiketak ez ezik, helburu hauek dituzten tabako laboreen fabrikazioa eta 
inportazioa ere: 

a)Fabriketan eta gordailu fiskaletan desnaturalizatzea, geroago industrian eta nekazaritzan 
erabiliak izateko. 

b)Analisi zientifikoak edo laboreen kalitateari buruzko analisiak egitea fabriketan eta gordailu 
fiskaletan. 

2. Halaber, tabako laboreen inportazio hauek ere salbuetsita egongo dira: 

a)Hirugarren herrialdeetatik hamazazpi urtetik gorako bidaiariek pertsonalki eramandakoak, 
baldin eta muga hauek gainditzen ez badira: 

1.— 200 zigarrilo, edo 

2.— 100 zigarrotxo, edo 

3.— 50 zigarro, edo 

4.— Gainerako laboreetako 250 gramo. 

b)Noizbehinka hirugarren herrialde batetik partikular batek beste partikular bati bidalitako 
igorpen txikiak, inolako ordainketarik egin gabe eta muga hauen jarrita: 

1.— 50 zigarrilo, edo 

2.— 25 zigarrotxo, edo 

3.— 10 zigarro, edo 

4.— Gainerako laboreetako 50 gramo. 

62. artikulua. Kutak itzultzea. 

Tabako Laboreen gaineko Zergan aurrez ordaindutako kuotak itzultzeko eskubidea aitortuko 
da, erregelamenduz jarritako baldintzetan, foru dekretu honetako 10. artikuluan aipatutako kasuetan 
ez ezik, beste hauetan ere: 

a)Tabako laboreak Zerga Administrazioaren kontrolpean suntsitzean. 

b)Tabako laboreak fabrikara itzultzea erreziklatuak izateko. 

63. artikulua. Kudeatzeko arau bereziak. 

Europako Batasuneko beste estatuetatik datozen tabako laboreak jasotzea banaketaren alorrean 
indarrean dagoen araudian jarritako baldintzak kasu guztietan betetzen dituzten ondorengo hauetara 
mugatuko da: gordailuzain baimenduak, operadore erregistratuak, erregistratu gabeko operadoreak, 
jasotzaile baimenduak edo urrutiko salmentaren sistemako hartzaileak. 

IX. KAPITULUA ELEKTRIZITATEAREN GAINEKO ZERGA 

64. artikulua. Esparru objetiboa. 

Elektrizitatearen gaineko Zergaren esparru objetiboa NC 2716 kodean sailkatutako energia 
elektrikoa da. 

65. artikulua. Definizioak eta Fabrikazio Zerga Berezi guztientzako xedapenen egokitzapenak. 

A)Elektrizitatearen gaineko Zergaren ondorioetarako: 

1. «Gordailu fiskala». Foru dekretu honetako 4. artikuluaren 7 apartatuaren ondorioetarako, 
hauxe hartuko da gordailu fiskaltzat»: 

a) Energia elektrikoa garraiatzeko sarea, 220 kilovolteko (kV) tentsioak edo handiagoak 
dituzten linea, parke, transformadore eta bestelako elementu elektriko batzuez osatua; halaber, 
tentsioa edozein izanda ere, garraioko edo nazioarteko loturako funtzioak betetzen dituzten beste 
instalazio batzuk. 

b)Energia elektrikoa banatzeko instalazioak. Halakotzat hartuko dira energia elektrikoa 
garraiatzeko sare eta instalazio guztiak, aurreko a) letran sartuta ez daudenak, beren titularren 
erabilera bakarrari atxikita daudenean. 

2. «Fabrika». Foru dekretu honetako 4. artikuluaren 9 apartatuaren ondorioetarako, ondoko 

hauek hartuko dira «fabrikatzat»: 

a)Sektore elektrikoaren araudiari jarraiki erregimen arruntean edo erregimen berezian sartuta 
dauden energia elektrikoaren ekoizpen instalazioak. 

b)«Energia elektrikoa ekoizteko» beste edozein instalazio. 

3. «Energia elektrikoaren ekoizpena». Foru dekretu honetako 4. artikuluaren 10 apartatuan 
definitutakoaren arabera energia elektrikoa fabrikatzea. Dena den, ez da energia elektrikoaren 
ekoizpentzat hartuko energia elektrikoa artikulu honetako 2 apartatuaren a) letran aipatutako 
instalazioetatik kanpo lortzea, 100 kilowat (kW) baino handiagoa ez den potentzia osoa duten 
sorgailuen edo sorgailu multzoen bitartez. 

4. «Sujetu pasiboak». Foru dekretu honetako 8. artikuluan xedatutakoaren arabera halakotzat 
hartzen direnez gain, sujetu pasibotzat hartuko dira, zergadunaren ordezko gisa, artikulu honetako 5 
apartatuaren a)letran jasotako kasuan energia elektrikoa ordain truke hornitzen dutenak ere. 

5. «Zerga sortzea»: 

a)Foru dekretu honetako 7. artikuluan xedatutakoa xedatuta ere, energia elektrikoa ordain 
truke hornitzeko kontratu baten markoan fabrikatzat edo gordailu fiskaltzat hartutako instalazioetatik 
energia elektrikoa ateratzen denean, Elektrizitatearen gaineko Zerga sortuko da fakturazio aldi 
bakoitzean hornitutako energia elektrikoaren prezioaren zatia exigigarria denean. 

b)Foru dekretu honetako 7. artikuluaren 1 apartatuan jasotakoa aplikatzeko, apartatu honen 
aurreko a) letran aipatutakoez bestelako energia elektrikoaren hornidurei dagokienez, sujetu pasiboek 
aipatu epea amaitu ondorengo lehen hilabete naturalaren lehen egunean fabrikatik edo gordailu 
fiskaletik ateratzat hartu ahal izango dute hirurogei egun jarraietara bitarteko epeetan hornitutako 
energia elektrikoaren multzoa. 

B)Elektrizitatearen gaineko Zergari dagokionean, ez dira aplikatuko foru dekretu honetako I. 
tituluaren I. kapituluan jasotako ondorengo xedapenak: 

a)4. artikuluaren 6, 14, 15, 16, 18, 19, 22 eta 24 apartatuak. 

b)7. artikuluaren 1 apartatuaren b) letra eta 5, 6, 8 eta 9 apartatuak. 

c)8. artikuluaren 1 apartatuko c), d) eta e) letrak, eta 2, 3 eta 5 apartatuak 

d)9. artikuluaren 1 apartatuko e) eta f) letrak e)10. artikuluaren 1 apartatuko b), c), d) eta e) 
letrak. 

f)11. artikuluaren 2 apartatua. 

g)13. artikuluaren 2 apartatua. 

h)15. artikuluaren 7 apartatua. 

i)16. artikulua, eta 

j)17. artikulua. 

66. artikulua. Oinarri ezargarria. 

Zergaren oinarri ezargarria honelaxe kalkulatuko da: zergaren sortzapena dela-eta elkarri lotu 
gabeko pertsonen artean Balio Erantsiaren Zergaren aplikazio lurraldearen barruan ordain truke 
energia elektrikoa hornitzen denean, Elektrizitatearen gaineko Zergaren kuotak kanpoan utzita, Balio 
Erantsiaren gaineko Zergaren oinarri ezargarri gisa kalkulatuko zen zenbateko osoa 1,05113 
koefizientearekin biderkatuko da, abenduaren 29ko 102/1992 Foru Dekretuak, Gipuzkoako lurralde 
historikoaren zerga araudia Balio Erantsiaren gaineko Zergari buruzko abenduaren 28ko 37/1992 
Legearen xedapenetara egokitzen duenak, 78. eta 79. artikuluetan jasotakoaren arabera. 

67. artikulua. Zerga tasa. 

Zerga 100eko 4,864an eskatuko da. 

68. artikulua. Salbuespenak. 

Foru dekretu honetako 9. artikuluaren 1 apartatuko a), b), c)eta d) letretan aipatutako 
eragiketak ez ezik, ondorengo eragiketak ere salbuetsita egongo dira: 

1. Erregimen berezira bildutako instalazioetan energia elektrikoa fabrikatzea, instalazio horien 
titularrek kontsumitzeko helburuz. 

2. 65. artikuluaren A) letrako 1 eta 2 apartatuetan aipatutako energia elektrikoa ekoiztu, 
garraiatu eta banatzeko instalazioetan autokontsumorako energia elektrikoa fabrikatzea, inportatzea 
edo erostea Europako Batasunaren barruan. 

69. artikulua. Xedapen bereziak Europako Batasunaren barruan energia elektrikoaren 
salerosketari buruz. 

Foru dekretu honetako 5., 7., 8. eta 11. artikuluetan xedatutakoa xedatuta ere, estatuaren 
lurralde esparrua ez den Batasuneko beste estatu baten lurralde esparrua jatorri edo helburu duen 
energia elektrikoari dagokionez, ondoko xedapen berezien arabera salbuetsiko da zerga honetatik: 

1. Elektrizitatearen gaineko Zergari lotuta egongo da estatuaren lurralde esparrua ez den 
Batasuneko beste estatu baten lurralde esparrutik datorren energia elektrikoa Europako Batasunean 
erostea. 

2. Aurreko apartatuan xedatutakoaren ondorioetarako, energia elektrikoa Europako 
Batasunaren barruan erosi dela honelaxe ulertuko da: 

a)Abenduaren 29ko 102/1992 Foru Dekretuak, Gipuzkoako zerga araudia Balio Erantsiaren 
Zergari buruzko abenduaren 28ko 37/1992 Legera egokitzen duenak, xedatutakoaren arabera, 
energia elektrikoari dagokionean, ondasunen Batasun barruko erosketatzat hartzen diren eragiketak. 
Hala gertatzen denean, zergaren sujetu pasiboak izango dira Balio Erantsiaren Zergaren 
ondorioetarako halakotzat hartzen direnak b)Balio Erantsiaren Zergaren ondorioetarako halakotzat 
hartu ez arren, beste edozein eragiketa estatua ez den Batasuneko beste estatu batetik datorren 
energia elektrikoa Elektrizitate Zergaren estatuaren lurralde esparruan jasotzea dakarrena. Kasu 
horretan, sujetu pasiboak izango dira aipatu esparruan energia elektrikoa jasotzen dutenak. 

3. 1 apartatuan jasotako kasuan, eragiketa horiek kargatzen dituen Balio Erantsiaren Zerga 
sortzen denean gertatuko da zergaren sortzapena edo, hala badagokio, estatuaren lurralde esparrua ez 
den Batasuneko beste estatu batetik datorren energia elektrikoa estatuaren lurralde esparruan jasotzen 
denean. Dena den, energia elektrikoa zuzenean 65. artikuluan definitutako fabrika edo gordailu 
batean jasotzen denean, Batasun barruko erosketa suspentsio erregimenean egingo da. 

4. Estatuaren lurralde esparrua ez den Batasunaren lurralde esparrura suspentsio erregimenean 

energia elektrikoa igortzea salbuetsitako eragiketa izango da. Behin energia elektrikoa estatuaren 
lurralde esparrutik ateraz gero, erregimen hori amaitu dela ulertuko da. 

BIGARREN TITULUA ZENBAIT GARRAIOBIDEREN GAINEKO ZERGA BEREZIA 

70. artikulua. Zergagaia. 

1. Ondokoak egongo dira zergapetuta: 

a)Herri bide eta lurretan zehar zirkulatzeko motorez eragindako ibilgailu berri edo erabiliak 
Espainian lehen aldiz behin-betiko matrikulatzea. Hona hemen salbuespenak: 

1.— Kamioiak, motogurdiak, furgonetak eta, beren konfigurazio objetiboa dela- eta, 
merkantziak garraiatzeko gai diren gainerako ibilgailuak. 

2.— Autobusak, mikrobusak eta bidaiarien garraio kolektiborako gai diren gainerako 
ibilgailuak: 

— bederatzi plazatik gorako edukiera dutenak, gidaria barne, edo, 

— beren edukiera edozein izanik ere, lurzoru gainean 1.800 milimetrotik gorako guztizko 
altuera dutenak, «Jeep» edo lur orotarikoen moduko ibilgailuak izan ezik. 

3.— Objetiboki kontuan hartua, industria, merkataritza, nekazaritza, klinika edo zientzia 
aplikaziorako soilik direnak, beti ere Zerga Administrazioak serieko modeloak edo ibilgailuak 
banan-banan behar bezala homologatu baditu. 

Ondorio horietarako, edozein altueratako erabilera anitzeko furgoi eta furgonetak bakarrik 
aipatu aplikazioren bat dutela ulertuko da, baldin eta gidariarentzat eta laguntzailearentzat eserleku 
bana baino ez badute, eserleku gehigarririk ez badute eta kargarako gordetako espazioak alboko 
ikusgaitasunik ez badu eta barruko bolumenaren 100eko 50etik gorakoa bada. 

4.— 250 zentimetro kubikoko zilindrada edo handiagoa duten bi edo hiru gurpileko 
ibilgailuak. 

5.— Trafikoari, Motorezko Ibilgailuen Zirkulazioari eta Bide Segurtasunari buruzko Legearen 
testu artikulatua onartzen duen martxoaren 2ko 339/1990 Errege Dekretu Legegilearen eranskineko 
20 zenbakian aipatutako minusbaliatuentzako ibilgailuak. 

6.— Aurreko zenbakian aipatutako eranskineko 10 zenbakian jasotako ibilgailu bereziak. 

7.— Indar armatuek, estatuko, autonomi elkarteetako eta udaletako segurtasun gorputz eta 
indarrek eta aduana zaindariek defentsa, zaintza eta segurtasun eginkizunetan erabiltzera 
destinatutako ibilgailuak. 

8.— Zauritutakoak edo gaisoak lekualdatzeko egokitutako anbulantziak eta, beren ezaugarriak 
direla-eta, autobide eta errepideetan zaintza eta sorospen lanak egiteko soilik erabil daitezkeen 
ibilgailuak. 

9.— Lurzoru gainean 1.800 milimetrotik gorako altuera osoa duten erabilera anitzeko furgoi 
eta furgonetak, «Jeep» edo lur orotarikoen moduko ibilgailuak ez direnak. 

b)Zazpi metro t’erdiko gehienezko luzera baino handiagoa duten aisiarako edo kirolerako 
urontzi eta itsasontzi berri edo erabiliak lehen aldiz behin-betiko matrikulatzea Urontzien Matrikula 

Erregistroan. 

c)Motore mekanikoz hornitutako aireontzi, abioneta eta gainerako aireontzi berri edo erabiliak 
lehen aldiz behin-betiko matrikulatzea Aireontzien Erregistroan. Hona hemen salbuespenak: 

1.— Beren ezaugarri teknikoak direla-eta nekazaritza edo basoko lanetara edo gaiso eta 
zaurituak eramateko erabil daitezkeen aireontziak. 

2.— Abiazio Zibileko Zuzendaritza Orokorrak emandako ziurtagiriaren arabera, 
aireratzerakoan 1.550 kilogramoko gehienezko pisua gainditzen ez duten aireontziak. 

d)Aurreko letretan aipatutako garraiobideak Espainian zirkulatzea edo erabiltzea, xedapen 
gehigarri bakarrean aurreikusitakoaren arabera Gipuzkoako lurralde historikoan behin-betiko 
matrikulatzea eskatu ez denean, Espainian erabiltzen hasi ondorengo hogeita hamar eguneko epearen 
barruan. Ondorio horietarako, garraiobidea Espainian zirkulatzen edo erabiltzen hasi dela ulertuko da 
egun hauetan: 

1.— Aldi baterako inportazioko edo matrikula turistikoko erregimenetara bilduta egon diren 
garraiobideak badira, erregimen horiek utzi edo amaitu diren egunean. 

2.— Gainerako kasuetan, garraiobidea Espainian sartu den egunean. Egun hori modu 
sinisgarrian agertzen ez bada, erabilpenaren hasierako egun moduan bi data hauek baino 
beranduagokoa dena ulertuko da: 

— Garraiobidearen erosketa eguna. 

— Interesatua Espainian egoiliarra edo bertan kokatutako establezimendu baten titularra den 
lehen eguna. 

2. Aurreko apartatuko a) letraren 7 eta 8 zenbakietan aipatu diren zergapetu gabeko kasuak 
gauzatzeko, aurrez Zerga Administrazioak aitortu beharko ditu erregelamendu bidez zehaztutako 
moduan. 

Zergapetu gabeko gainerako kasuetan, aitorpena aurkeztu beharko zaio Zerga 
Administrazioari, Ogasuneko eta Finantzetako foru diputatuak agindutako toki, modu, epe eta 
inprimakian. 

3. Lehen aldiz behin-betiko matrikulatu denetik lau urte iragan baino lehen foru dekretu 
honetan jasota dauden zergapetu gabeko edo salbuespeneko kasuen zirkunstantziak edo 
beharkizunak aldatzeak berarekin ekarriko du zerga bereziaren autolikidazioa eta ordainketa, 
aldaketa hori gertatu den momentuari dagokionez, salbu aldaketa hori egin ondoren foru dekretu 
honetan jasotakoaren arabera ez zergapetzeko edo salbuesteko kasuetako bat aplikagarria bada. 

Garraiobidearen salmentak matrikulazio alorrenan eskumena duen organoaren aurrean 
ondorioak izan ditzan, aipatu organoaren aurrean zerga ordaindu izana frogatu beharko da kasu 
bakoitzaren arabera. Bestela, organo beraren aurrean aurkeztu beharko da organo kudeatzaileak 
behar bezala diligentziatutako zergapetu gabe edo salbuetsita egotearen aitorpena nahiz, zergapetu 
gabeko edo salbuespeneko kasua aplikatzeko Zerga Administrazioaren aldez aurreko aitormena. 

Halaber, aurreko parrafoan aipatutako autolikidazioa edo ordainketa ez da exigituko, baldin eta 
zirkunstantzien aldaketa garraiobidea zerga aplikagarria zaion lurraldeaz kanpo behin-betiko 
bidaltzean badatza. Aipatu bidalketa frogatzeko, matrikulazio alorrean eskumena duen organo 
eskudunak bidezko erregistroan baja eman izanaren ziurtagiria aurkeztu beharko da. 

Lehendabiziko behin-betiko matrikulaziotzat hartuko da, zerga honen ondorioetarako, 
Matrikulazio alorrean eskumena duen organoak zergaren aplikazio lurraldean bertatik kanpora 
behin-betiko izaeraz bidali ondoren berriz sartzen den eta foru dekretu honetako 71. artikuluaren 3 
apartatuan edo aurreko parrafoan xedatutakora bildu den garraiobide batentzat zirkulazio edo 
erabilpen baimena ematea. 

71. artikulua. Salbuespenak eta itzulketak 

1. Honako garraiobide hauen lehendabiziko behin-betiko matrikulazioa zergaz salbuetsita 
egongo da: 

a)Indarrean dagoen legeriak taxi, autotaxi edo autoturismotzat jotzen dituen ibilgailuak. 

b)Gidarien irakaskuntza jardueran kontraprestazio bidez aritzeari soilik lotzeko asmoz 
matrikulatutako ibilgailuak. 

c)Alokairu jarduerei soilik lotzeko asmoz matrikulatutako ibilgailuak. 

Ondorio horietarako, ez da ibilgailu alokairuaren jarduerarik dagoenik ulertuko Gipuzkoako 
lurralde historikoaren zerga araudia Balio Erantsiaren gaineko Zergari buruzko abenduaren 28ko 
37/1992 Legearen xedapenetara egokitzen duen abenduaren 29ko 102/1992 Foru Dekretuak jasotako 
moduan elkarri lotutako pertsonei jarraiko hamabi hilabeteko epean lagatako ibilgailuei dagokienez 
edo, bestela, pertsona edo entitate berberari hiru hilabetez baino denbora luzeagoz lagatako 
ibilgailuei dagokienez. 

Ondorio horietarako, ez dira ibilgailu alokairutzat hartuko errentamendu- salmentako 
kontratuak eta parekoak, ez eta erosteko aukera ematen duten errentamendu kontratuak ere. 

d)Minusbaliatuen izenean matrikulatu diren eta horiek soilik erabiltzekoak diren ibilgailuak, 
beti ere honako beharkizun hauek betetzen badituzte: 

1.— Beste ibilgailuren bat antzeko baldintzetan matrikulatu zutenetik gutxienez 4 urte igaro 
izana. 

Dena den, behar bezala egiaztatutako ibilgailuen erabateko ezbeharra gertatzen denean ez da 
beharkizun hau eskatuko. 

2.— Matrikulazio dataren hurrengo lau urteko epean «inter vivos» moduko egintzen bidez ez 
eskualdatzea. e)Ordezkaritza diplomatiko eta bulego kontsularren izenean plaka diplomatiko edo 
kontsularrarekin matrikulatutako ibilgailuak, Espainian kreditatutako atzerriko Gorputz 
Diplomatikoko kideenak eta atzerriko karrerako funtzionario kontsularrenak. 

Salbuespen hau Espainiak aitortutako nazioarteko erakundeei eta erakunde horien estatutu 
diplomatikoa duten kideei ere aplikatuko zaie, hurrenez hurreneko nazioarteko hitzarmenetan 
finkatutako muga eta baldintzak jarrita. 

f)Hamabost metroko gehienezko luzera gainditzen ez duten aisiarako eta kirolerako urontzi eta 
itsasuntziak, soilik alokairu jarduerei lotzeko asmoz matrikulatu direnean. 

Salbuespen hau ibilgailuen alokairurako ezarritako mugak eta beharkizunak betetzera 
baldintzatuko da. 

g)Beren konfigurazioa dela-eta, arraun edo pala bidez soilik mugiaraz daitezkeen urontziak, 
bai eta kategoria olinpikoko belauntziak ere. 

h)Estatuak, autonomi elkarteek, lurralde historikoek, udal korporazioek edo enpresa nahiz 
organismo publikoek matrikulatutako aireontziak. 

i)Abiazio Zibileko Zuzendaritza Orokorrak ofizialki aitortutako eskolen izenean 
matrikulatutako aireontziak, pilotuen hezkuntza eta prestakuntza aeronautikora edo horien lanbide 
erreziklaiara bakarrik erabiltzekoak direnean. 

j)Aire nabigaziorako enpresen izenean matrikulatutako aireontziak. 

k)Soilik aire nabigaziorako enpresei errentan emateko matrikulatu diren aireontziak. 

l)Titularrak ohiko egoitza atzerritik Gipuzkoako lurralde historikora lekualdatzeagatik 
matrikulatzen diren garraiobideak. Beharkizun hauek betetzen badira salbuespena emango da: 

1.— Interesatuek ohiko egoitza lurralde espainiarretik kanpo eduki behar izan dute, gutxienez 
lekualdaketaren aurreko hamabi hilabete jarraietan. 

2.— Garraiobideek jatorriko edo abiapuntuko herrialdean tributazio baldintza arruntetan 
erosiak edo inportatuak behar dute izan, eta herri hartatik irteteagatik ez dute kuoten salbuespenik 
edo itzulketarik eduki behar izan. 

Beharkizun hau bete dela ulertuko da garraiobideak erregimen dilomatikoan edo kontsularrean 
jasotako salbuespenen babesean nahiz nazioartean onartuta dauden eta jatorriko estatuan egoitza 
duten erakundeetako kideen alde erosi edo inportatu direnean, erakunde horiek sortu dituzten 
nazioarteko hitzarmenetan edo egoitza jartzeko itunetan finkatutako muga eta baldintzetan. 

3.— Garraiobideek interesatuak lehengo egoitzan erabiliak izan behar dute, gutxienez egoitza 
hura utzi aurreko sei hilabeteetan. 

Ez da epe hori betetzea exigituko, inportazio eskubideen ondorioetarako aduanei buruzko 
legeetan exigitzen ez den salbuespeneko kasu berberetan. 

4.— Foru dekretu honek 70.1.d)artikuluan jasotako epearen barruan eskatu beharko da 
matrikulazioa. 

5.— Salbuespena izan duten garraiobide matrikulatuak ezingo dira eskualdatu 
matrikulazioaren ondorengo hamabi hilabeteko epearen barruan. Beharkizun hau ez betetzeak 
berarekin ekarriko du ez betetzea gertatu den egunetik zerga ordainaraztea. 

2. Aurreko apartatuko a), b), c), d), f), i) eta k) letretan aipatutako salbuespenen aplikazioa 
aurrez Zerga Administrazioak erregelamendu bidez zehazten den eran aitortzearen baldintzapean 
egongo da. 

Bereziki, minusbaliotasuna duten pertsonen izenean matrikulatutako ibilgailuen kasuan, 
minusbalioa edo elbarritasuna aurrez ziurtatu beharko dute Foru Aldundiaren organo eskudunak, 
autonomi elkarteetako organo eskudunak, Gizarte Zerbitzuen Institutu Nazionalak edo entitate 
kudeatzaile eskudunek. 

Aurreko apartatuko e) letran aipatutako salbuespena aplikatu aurretik, agintaritza eskudunak 
haren bidezkotasunaren ziurtapena eman beharko du. 

3. Profesionalki garraiobideak birsaltzen jarduten diren enpresariek eskubidea izango dute 
bidalketaren unean garraiobidearen balioari dagokion kuota ordainduaren zatia itzultzeko, zergaren 
aplikazio lurraldetik kanpo lehendabiziko behin-betiko matrikulazioa egin eta lau urte igaro aurretik 

behin-betiko izaeraz bidali izana egiaztatzen dutenei dagokienez. Zergaren aplikazio lurraldetik 
kanpo lehendabiziko behin-betiko matrikulazioa egin eta lau urte igaro aurretik behin-betiko izaeraz 
bidali izana egiaztatuko da matrikulazio alorreko organo eskudunak erregistroan baja eman izanaren 
ziurtagiriaren bitartez. 

Aurreko parrafoan aipatutako itzulketan arau hauek aplikatuko dira: 

a)Zergaren aplikazio lurraldetik kanporako bidalketa salmenta irmo baten ondorioz egin 
beharko da. 

b)Garraiobideak bidalketaren unean duen balioa izango da itzulketaren oinarria, eta ezin 
izango du gainditu foru dekretu honetako 74. artikuluaren b) apartatuan aipatutako balorazio 
tauletatik ateratzen den balioa. 

c)Itzulketaren tasa bere garaian zergaren likidaziorako aplikatutakoa izango da. 

d)Itzulketaren zenbatekoa ez da inola ere sujetuak ordaindutako kuota baino handiagoa izango. 

e)Enpresari birsaltzaileak Ogasun eta Finantza Departamentuko foru diputatuak agintzen duen 
lekuan, moduan, epeetan eta inprimakietan eskatuko du itzulketa. 

72. artikulua. Sujetu pasiboak. 

Hauexek dira zergaren sujetu pasiboak: 

a)Garraiobidearen lehendabiziko behin-betiko matrikulazioa beren izenean egiten duten 
pertsona edo entitateak. 

b)Foru dekretu honetako 70. artikuluaren 1 apartatuaren d) letran jasotako kasuetan, foru 
dekretu honetako xedapen gehigarri bakarrean aipatutako pertsonak edo entitateak. 

c)Foru dekretu honetako 70. artikuluaren 3 apartatuan jasotako kasuetan, garraiobidea beren 
izenean matrikulatua duten pertsonak edo entitateak 73. artikulua. Zerga sortzea. 

1. Sujetu pasiboak garraiobidea lehendabiziko aldiz behin-betiko matrikulatzeko eskaera 
aurkezten duen unean sortuko da zerga. 

2. Foru dekretu honetako 70. artikuluaren 1 apartatuaren d) letran jasotako kasuetan, letra 
horretan aipatutako epea amaitzen den egunaren ondorengo egunean sortuko da zerga. 

3. Foru dekretu honetako 70. artikuluaren 3 apartatuan jasotako kasuetan, ez zergapetzea edo 
zergaz salbuestea motibatu zuten zirkunstantzia edo beharkizunak aldatu diren unean sortuko da 
zerga . 

74. artikulua. Zerga oinarria. 

Honelaxe osatuko da zerga oinarria: 

a)Garraiobide berrietan, garraiobidea erosterakoan Balio Erantsiaren gaineko Zergaren edo 
zerga baliokideren baten ondorioetarako zerga oinarri gisa kalkulatutako zenbatekoa edo, bien faltan, 
erosleak ordaindutako kontraprestazioaren zenbateko osoa, Balio Erantsiaren gaineko Zergari 
buruzko abenduaren 29ko 102/1992 Foru Dekretuko 78. artikuluaren arabera zehaztuta. Dena den, 
azken kasu horretan, garraiobidearen saltzaileak zuzenean ordaindu edo jasandako Kanarietako 
Zeharkako Zerga Orokorraren kuotak ez dira oinarri ezargarriaren zatia izango. 

b)Garraiobide erabilietan, zerga sortu den egunean duten merkatu balioa. 

Merkatu balioa zehazteko, sujetu pasiboek erabili ahal izango dituzte Ogasuneko eta 
Finantzetako foru diputatuak Ondare Eskualdaketa eta Egintza Juridiko Dokumentatuen gaineko 
Zergaren eta Oinordetza eta Dohaintzen gaineko Zergaren ondorioetarako onetsitako garraiobide 
erabiliak baloratzeko taulak, zergaren sortzapen egunean indarrean daudenak. 

Aurreko paragrafoan aurreikusitakoaz baliatzerakoan, ez da aplikagarria izango Zergen Foru 
Arau Orokorrak jasotako peritu tasazio kontrajarria. 

75. artikulua. Zerga tasa. 

1. Zerga hau ondorengo zerga tasetan exigituko da: 

a)1.600 zentimetro kubikotik beherako zilindrada duten turismoko ibilgailuak, gasolinazko 
motorea dutenean, edo 2.000 zentimetro kubikotik beherakoak diesel motorea dutenean: 100eko 7. 

b)Gainerako garraiobideak: 100eko12. 

2. Zerga tasa aplikagarria sortzapenaren unean indarrean dagoena izango da. 

3. Garraiobidearen lehendabiziko behin-betiko matrikulazioa Ceuta edo Melillan egin denean 
eta garraiobide hori lehendabiziko behin-betiko matrikulazioa egin eta hurrengo lehen urtean 
Penintsulara edo Baleare Irletara behin-betiko inportatzen denean, zergaren likidazioa aurreko 1 
apartatuko a) eta b) parrafoetan adierazi diren tasetan egingo da, dagokionaren arabera. 

Behin-betiko inportazioa lehendabiziko behin-betiko matrikulazioa egin eta bigarren urtean 
egiten denean, zerga 100eko 5eko tasan likidatuko da baldin eta 1.600 zentimetro kubikotik beherako 
zilindrada duten turismoko ibilgailuak badira (gasolinazko motoredunak) edo 2.000 zentimetro 
kubikotik beherakoak izanez gero (diesel motoredunak). Gainerako garraiobideen kasuan 100eko 
8an likidatuko da. 

Behin-betiko inportazioa lehendabiziko behin-betiko matrikulazioa egin eta hirugarren eta 
laugarren urteetan egiten denean, zerga 100eko 3ko tasan likidatuko da, baldin eta 1.600 zentimetro 
kubikotik beherako zilindrada duten turismoko ibilgailuak badira (gasolinazko motoredunak) edo 
2.000 zentimetro kubikotik beherakoak izanez gero (diesel motoredunak). Gainerako garraiobideen 
kasuan 100eko 5ean likidatuko da. 

Kasu guztietan, oinarri ezargarria garraiobideak aduanan duen balioak emango du. 

4. Kanarietan zerga sortu duen garraiobidea lehendabiziko behin-betiko matrikulazioa egin eta 
hurrengo urtean Penintsulan edo Baleare Irletan behin-betiko sartzen denean, titularrak kontuan hartu 
beharko du zein den Kanarietan aplikagarria den zerga tasaren eta Gipuzkoako lurralde historikoan 
aplikatu behar denaren artean dagoen diferentzia, eta honi dagozkion kuotak autolikidatu eta 
ordaindu beharko ditu, garraiobidea sartzen den unean duen batez besteko balioa oinarri ezargarri 
bezala erabiliz. 

Aurreko parrafoan esandakoa ez da aplikagarria izango sartzen den garraiobideak dagoeneko 
zerga bat ezarria badauka Kanarietan eta bertan aplikatutako oinarri ezargarria Gipuzkoako lurralde 
historikoak garraiobide horretarako indarrean duena baino handiagoa bada. 

5. Zerga honen ondorioetarako, turismoko ibilgailuak honako hauek izango dira: martxoaren 
2ko 339/1990 Erret Dekretu Legegileak, Trafiko, Ibilgailu Motoredunen Zirkulazio eta Bide 
Segurtasunari buruzko Legearen testu artikulatua onartzen duenak, bere eraskinaren 22 eta 26 

apartatuetan jasotakoak. 

6. Artikulu honetako 3 eta 4 apartatuen eta bigarren xedapen iragankorraren 3 apartatuaren 
indarrez bidezkoak diren likidazio eta autolikidazioak ez dira exigituko, garraiobidearen titularrak 
behin-betiko inportazioa edo behin-betiko sarrera egiten den lurraldera egoitza lekualdatzen duenean. 
Apartatu honetan xedatutakoa aplikatzea ondorengo beharkizun hauek betetzearen baldintzapean 
geratuko da: 

a)Interesatuek ohiko egoitza Ceuta eta Melillan edo Kanarietan eduki behar izan dute, 
gutxienez lekualdaketaren aurreko hamabi hilabete jarraietan. 

b)Garraiobideak Ceuta eta Melillan edo Kanarietan dauden tributazio baldintza arruntetan 
erosiak behar dute izan, eta lurralde horietatik irteteagatik ez dute salbuespenik edo itzulketarik 
eduki behar izan. 

c)Interesatuak lehengo egoitzan erabiliak izan behar dute garraiobideek, gutxienez egoitza 
hura utzi aurreko sei hilabeteetan. 

Epe hori betetzea ez da exigituko, inportazio eskubideen ondorioetarako aduanei buruzko 
legeetan exigitzen ez den salbuespeneko kasu berberetan. 

d)Apartatu honetan aipatutako garraiobideak ezingo dira saldu inportazio edo sarreraren 
ondorengo hamabi hilabeteko epearen barruan. Beharkizun hau ez betetzeak berarekin ekarriko du 
likidazioa edo autolikidazioa egin beharra, ez betetzea gertatu den egunari begira. 76. artikulua. 
Kuotaren kenkaria. 

1. Ondorengo 2 apartatuko baldintzak betetzen dituen turismoko ibilgailu baten sujetu pasibo 
titularrek kenkaria egiteko eskubidea izango dute beren izenean turismo ibilgailu berri bat lehen aldiz 
behin-betiko matrikulatzeagatik. Kenkaria 80.000 pezetakoa izango da, eta inoiz ere ez da kuota 
baino handiagoa izango. 

Kenkari hori egin ahal izateko, sujetu pasiboek ondorengo apartatuan aipatzen den turismoko 
ibilgailu erabiliaren titularrak izan behar dute turismoko ibilgailu berria behin-betiko eta lehen aldiz 
matrikulatu baino bederatzi hilabete lehenago gutxienez. 

2. Aurreko apartatuan aipatutako turismoko ibilgailu erabiliak baldintza hauek bete behar ditu: 

a)Artikulu honetan aipatutako kenkaria aplikagarria den momentuan, hamar urteko edo 
gehiagoko aintzinatasuna izatea. Espainian lehendabiziko behin-betiko matrikulazioa egin den 
egunetik aurrera kontatuko da aintzinatasun hori. 

b)Txatarrarako behin-betiko baja ematea eta sei hilabete baino gehiago ez pasatzea baja hori 
eman denetik turismoko ibilgailu berria matrikulatu bitartean. 

3. Turismoko ibilgailu berria lehen aldiz eta behin-betiko matrikulatzean frogatuko dira 
aurreko beharkizunak. Horretarako, zergaren ordainagiriarekin batera, turismoko ibilgailu erabiliaren 
behin-betiko bajaren frogagiria aurkeztuko da, Trafikoko Zuzendaritza Nagusiak edo horren menpe 
dauden organoek luzatua. 

77. artikulua. Zergaren likidazioa eta ordainketa. 

1. Zerga sujetu pasiboak autolikidatu eta ordaindu beharko du Ogasuneko eta Finantzetako 
foru diputatuak agindutako toki, modu, epe eta inprimakietan. 

2. Garraiobidearen behin-betiko matrikulazioa egiteko zerga ordaindu izana edo, hala 
badagokio, zergapetu gabe edo salbuetsita egotearen aitorpena egiaztatu beharko da. 

78. artikulua. Urraketak eta zigorrak. 

Zerga honetan egindako zerga urraketak Zergen Foru Arau Orokorrean eta orokorki 
aplikatzeko gainerako arauetan ezarritakoaren arabera kalifikatu eta zigortuko dira. 

XEDAPEN GEHIGARRI BAKARRA 

Foru dekretu honen 2. artikuluan ezarritakoarekin bat, foru dekretu honetan aipatzen diren 
garraiobide berri nahiz erabiliak Gipuzkoako lurralde historikoan matrikulatu beharko dira pertsona 
edo entitateek bertan zirkulatu edo erabiltzeko erosten dituztenean. 

Obligazio hau bete ez dela egiaztatzen denean, Zerga Administrazioaren organo eskudunek 
edo trafiko arloko agintaritza eskudunak garraiobidea ibilgetu egingo dute, harik eta haren 
administrazio eta zerga egoera erregularizatuta dagoela egiaztatu arte XEDAPEN 
IRAGANKORRAK 

Lehena. 

1999ko ekainaren 30era arte, Fabrikazio Zerga Bereziak ez dira exigituko Europako 
Batasuneko estatu batetik bestera bidaiariek egindako joan-etorria dela-eta zergez salbuetsitako 
denda batean edo Batasuneko estatuen arteko hegaldi batean edo itsas bidaia batean hegazkin edo 
itsasontzi baten barruan egindako zergapeko produktuen erosketei dagokienez. Onura hau bidaiariek 
norberaren ekipaje gisa eramaten dituzten ondasunetara mugatuko da, zerga hauen salbuespenaz 
hirugarren herrialdeetatik datozen bidaiariek egindako inportazioetarako ezarritako kopuruak baino 
handiagoak ez diren kopuruetan. 

Tratamendu bera emango zaie, Mantxako Kanalaren azpiko tunelaren bi terminaletako baten 
esparruan dauden saltokietan erositako produktuei dagokienez, bi terminalen arteko zeharbiderako 
balio duen garraio agiri bat daukaten bidaiariei. 

Bigarrena. 

1. Industria, merkataritza, nekazaritza, klinika edo zientzia aplikaziorako soilik diren 
ibilgailuek, Zerga Administrazioak beren serieko modeloak 1993ko urtarrilaren 1a baino lehen 
homologatu baditu, homologazio horri eutsiko diote foru dekretu honetako 70. artikuluaren 1.a).3 
apartatuan jasotakoaren ondorioetarako. 

2. «Jeep» edo lur orotarikoen moduko ibilgailuek edo hala homologatuta daudenek, 1992ko 
abenduaren 31n indarrean zegoen Balio Erantsiaren gaineko Zergaren araudiarekin bat etorriz, zerga 
horren tasa gehitutik kanpo gelditzeko baldintzak betetzen dituztenean, Zenbait Garraiobideren 
gaineko Zerga Berezia ordainduko dute honako zerga tasa hauen arabera: 

A)1.600 zentrimetro kubikotik beherako zilindrada duten gasolinazko motoreak edo 2.000 
zentimetro kubikotik beherako diesel motoreak: 1997ko urtarrilaren 1etik aurrera 100eko 7. 

B)1.600 zentrimetro kubikotik beherakoa ez den zilindrada duten gasolinazko motoreak edo 
2.000 zentimetro kubikotik beherakoa ez den diesel motoreak: 1997ko urtarrilaren 1etik aurrera 
100eko 12. 

Zenbait Garraiobideren gaineko Zerga Berezia Kanarietako tasetan ordaindu duten «Jeep» edo 
lur orotarikoen moduko ibilgailuei dagokienez, foru dekretu honetako 75. artikuluaren 4 apartatuan 

jasotakoa aplikatuko da. 

3. Lehendabiziko behin-betiko matrikulazioa Ceuta edo Melillan egina duten «jeep» edo lur 
orotarikoen moduko ibilgailuak, lehendabiziko behin-betiko matrikulazio hori egin eta hurrengo 
urtean, aurreko apartatuan aipatutako epe iragankorraren barruan, Penintsulara edo Baleare Irletara 
inportatzen direnean, inportazioaren momentuan aplikagarri den tasaren arabera likidatuko da zerga. 
Behin-betiko inportazio hori lehendabiziko behin- betiko matrikulazioa egin eta bigarren, hirugarren 
edo laugarren urtearen barruan gertatzen bada, likidatu beharreko zerga foru dekretu honetako 75. 
artikuluaren 3 apartatuan ezarritako tasek foru dekretu honetako artikulu beraren 1 apartatuko a) eta 
b) parrafoetan jasotako tasen aldean duten proportzio berean egingo da urte horietarako. 

XEDAPEN INDARGABETZAILEA 

Indarrik gabe geratuko dira foru dekretu honek xedatutakoaren aurka doazen xedapen guztiak 
eta, bereziki, abenduaren 29ko 103/1992 Foru Dekretua, Gipuzkoako lurralde historikoaren zerga 
araudia Zerga Bereziei buruzko abenduaren 28ko 38/1992 Legearen xedapenetara egokitzen duena. 

Foru dekretu hau indarrean jartzen denetik aurrera, foru dekretu honi buruzko aipamena dela 
ulertu beharko da Gipuzkoako lurralde historikoaren araudian abenduaren 29ko 103/1992 Foru 
Dekretua, Gipuzkoako lurralde historikoaren zerga araudia Zerga Bereziei buruzko abenduaren 28ko 
38/1992 Legearen xedapenetara egokitzen duena, eta bere artikulatua aipatzen diren bakoitzean. 

AMAIERAKO XEDAPENAK 

Lehena. Indarrean jartzea. 

Foru dekretu hau Gipuzkoako ALDIZKARI OFIZIALEAN argitaratzen den egunean jarriko 
da indarrean. 

Bigarrena. Arauak emateko ahalmena. 

Diputatu Kontseiluak eta Ogasun eta Finantza Departamentuko foru diputatuak, nork bere 
eskumenen esparruan, foru dekretu hau garatu eta gauzatzeko behar diren xedapen guztiak emango 
dituzte. 

Donostia, 1998ko martxoak 3. 

DIPUTATU NAGUSIAK, 

Roman Sudupe Olaizola. 

OGASUN ETA FINANTZA 

DEPARTAMENTUKO 

FORU DIPUTATUAK, 

Antton Marquet Artola. (2375) 

